
Tog tog i van en… N A V A P T ’A ½A G N O N I GE T O LEPN Ô



½O T L A P



B A ¿K I S ~ V A N U A TU



ino A l e x F r a n ç o i s , nage ta Franis en, no mêvêl tiwag, tô nok yap sey galsi ba ignik S a w a k o kê mototgal qêt van aê



2005



Toy goy tusu bah en Lemtap nêwê hiy kimi del. Ino Alex, a no notogtog taval mayam mi kimi en. Nalonmi wun nemyen lepgetô boyobem vôyô mey a mal kalô tô anêyêh en (lête 2000) : vitwag nahan "Gên yapyap timigên", vitwag nahan "Bulsal, dam galsi no lêklek". Ba noyobem vôyô nen e, kamyô Edgar Howard to ½otlap mêdêmsas mahgemamyô êwê tô nakaka nan, so kê so nimtuw galsi van lagatgat nongên. Itôk, ba yôs tô gôskê, nêdêmdêm mino kê musutegha. Veg a lête 1998, a nok togtog totogyeg me hiy kimi lepnô Tamtam en, velqô¾ nok tatal lepnô vivitwag (togoy êwê Avay, veg kêy mitityên magaysên no me), nok vanvan lê¼ vivitwag, ba nok vêvêhge ige van so kêy têdêmsas te vap t’a¼ag vêh so kêy vap me hiy no, nok leplep nal¾ay ? ½ey nen e, ige ¼adeg a na¼adeg memyôs goy me, ige tamatmayge, ige magmagtô, ige lililwo, ige susu yatkelgi se… No memlaklak aê a nilwo, veg no met so ikimi to ½otlap en, nalonmi nemyen galsi lapgetô bavap t’a¼ag namun ige yatqutqumi a kêy mavap tabatbay me, dên me qiyig agôh. Nok vêwê kimi aê a nêkêkên. Ba nethap a so ôyêh, ige nêtnêt¼ey to ½otlap kêy dêmdêm veteg navap t’a¼ag geh nôk e tô kê niqle¾ magaysên qêt den namyam. Tô namyôs mino, so nok so tapêva lok qiyig van hiy kimi nololmeyen liwo mey a kimi melep tô me hiy no. Ba êwê so nahyo nan na¼adeg den nôbôk vitwag, ikê del wun kê nilep nôbôk so¾wul nowmat ! Tô haytêyêh so nok so vêl yakyak navap t’a¼ag suvinhi êwê, so galeg na¼e bôk bavap to ½otlap ; bah



en, tege ôyêh geh qele nôk e, so wo kimi wo ak sewsew no aê, no tiqyo qise¾ nôbôk vôyônegi nan lok se. Tô, lelo yobem su kê en, no mômôk hay navap t’a¼ag so¾wul (ôl kê so navap t’a¼ag, si so nakaka t’a¼ag). Nok vasem vêglal qêt kê hôw antan nôk, a so : – Wô iyê mavap tô me, a nok lep nal¾an ? – Wô kê nage telepnô ave ? – Nakaka nan, wô nahan nahap ? Nahan yê ôk ? – Bastô, nok vasem naba ne yobem nan lelo bôk agôh. Iqet niti¾ namyam Iqet motot nonon siok Moses Meywêlgen Lahlap Nabago Charley Wêslê Lahlap Qêtlas † Robertson Apêt Lahlap Yoymal † Hansel Ma¾go Yoge bulsal Moses Meywêlgen Lahlap Roma¾ma¾an Richard Wôris Qêg¼agde Êntên Wêtamat Woklo Toglag Ti¾ielo Alfred Lobu Aya Noqo kuykuy te Yô Taitus Lôlô Lahlap



† William Hagêt Alkon

Velqô¾, namwumwu namuk ikê bavap to ½otlap vêlês. En tô kê, no moyo¾teg galsi bah nakasêt mino en, tô nok yap goy nohohole nan ; tô nok taghiy ¼ôleg galsi, tô qise¾, tô nibah. Bastô ignik Sawako, nage ti Sapan en, kê mayapyap nototgal



geh agôh, mey a neplakas a nêlê¾as lês; bastô, intik Yugo Womtelo, kê memyi¾ te mun, a so kê niyo¾yo¾teg navap t’a¼ag nan, ba kê nisêsê kê aê. Nok so vêwê se ige welan mino a LACITO, veg kêy memyi¾ te muy no bama¾ya. Kemem tog tô gôh taval mayam den kimi en, ba nethap, kemem vesveshiy vege nêvênami. Kem dêm van so kimi temlaklak vêh busu tapêva namunmem agôh. Namyôs mino se, so nôbôk gôh, kê temyi¾ se vêh gên so vatvatne nitiy metehal bayapyap galsi navap to ½otlap : namanig nan, so ige vatvatgo liskul kêy so vatvatgo ige nêtnêt¼ey aê. Ba ige lililwo se, kêy so vataptah ¼adeg e namnan se. Veg nitiy kastom to ½otlap anen ! So wo kimi nemyôs wo yapyap lok me nêlêtes, so vêhge no bahapqiyig vitwag, si so boel magaysên no, si so ak sewsew no, atmi vêtleg tog me a lepnô geh gên : Alex FRANÇOIS LACITO-CNRS 7 rue Guy Môquet 94801 Villejuif FRANCE



tel-fax 〈33.1.64.46.61.47〉 email 〈[email protected]〉



Sôwlê. No natam kimi. A¾qô¾ nêwê hiy kimi del. Ino, Alex. Me gôh Paris (Franis), lôwôl March 2003.

TOKSAVE LONG BISLAMA



Smol buk ia, blong wanem ? Insaed long buk ia, mi stap putum wanples samfela kastom stori blong Motalava, wan smol aelan long Bankis, TorBa provens, Vanuatu. Ol storian ia evriwan, mi bin rikodem taem mi stap long Vanuatu, long yia 1998. Long taem ia, ating mi harem 100 difren kastom stori we ol pipol blong Motalava ol i stap taltalem long mi ; be blong mekem buk ia i no bigwan tumas, mi mas jusumaot 10 nomo fastaem. Olsem ia mi bin jusum olgeta storian we i naes blong harem, mo oli stret long kastom, mo oli stap soemaot nambawan lanwis mo kalja blong Motalava. Mi hop se samtaem, sipos yufala i laekem, bae mi save mekem narafala buk olsem hemia, wetem niufala storian bakegen. Buk ia i gat lanwis Mwotlap nomo, i nogat Bislama o Inglis o Franis. Mi mekem olsem ia blong ol pikinini blong Motalava oli lanem gut lanwis blong olgeta fastaem, we oli no stap transletem i kam long wan narafala lanwis blong ovasi. Olsem ia, buk ia yumi save yusum long skul, blong lanem gut kastom blong ol bubu blong bifo. Wok blong mi, mi stap lanem ol difren lanwis blong Vanuatu. Mi raetem finis sam diksonari, sam buk blong kastom stori. Mi stap mekem ol buk ia, blong ol manples blong Vanuatu oli save holem taet lanwis mo kastom blong bifo. Woman blong mi Sawako hem i helpem mi blong mekem buk ia, hem i droem pija we i kalakala we i naes. Sipos yufala i wantem raet i kam long mi, yufala i traem sendem nomo mesej long adres we i stap long pej ia, bae mi glad long hem. Tankyu tumas blong ridim. Alex FRANÇOIS, Paris (Franis).



© Alex FRANÇOIS



Iqet niti ¾ namyam Taitus Lôlô – Lahlap



T



og tog i van en, ige ta Ba¾kis kê en, a¼ag en. Kêy et êglal te nele, kêy et êglal te so Gìot ave ; ba kêy nêglal vêlês a so Gìot nonoy a Iqet. Tô so Iqet en, ikê noGìot nonoy.



Ba Iqet en, kê miti¾ a napnô del me Ba¾kis kê. Veg ige metet van hiy a so ikê noGìot non ige ta Ba¾kis.



Ba kê miti¾ namyam, lok me Ba¾kis kê ; bastô, kê miti¾ net van alon en. Ige et van alon en, kê niti¾ bah mey nôk e wa nôl van nahan. Kê niti¾ bah net mey nôk e wa nôl van nahan. So kê miti¾ti¾ net geh nen en, kê môl qêt nahay yow ewa ~ ikê Iqet kê miti¾ nalqôvên nonon, nahan



Rôvilgal (e nemgaysên, kê miti¾ nalqôvên nonon, nahan Rôlêy); bastô tita nonon Qatgoro. Ba tô kê miti¾ ige nonon en, kêy so¾wul nan¼e vôyô tiwag mi kê. Nahay en, no nêdêmsas a Tagay Lolmeyen, Tagay Doles, Tagay Lolqô¾, Tagay Qêtvôn, Tagay Êgêglal; bastô, yatkelgi se aê.

Ba kêy motogtog van en, kêy togtog sey êwê hôw qele anen. Kêy et êglal te so mahê qô¾ qele ave, mahê meyen qele ave… Ba kêy motogtog van nen, ba Iqet nivap van hiy kêy, wo “Eey! Makôh, nok van soksok hap me, tô ak tô vêtmahê niqô¾, vêtmahê nimyen.” Ba kê mavan hôw Avap en, kê mitin me wa ~ nututu ta¼an vitwag; namavin; ba tô kê melep se nôqô¾. Kê melep nôqô¾.



Kê wo “Vatqep!” ewa mey nen vatqep namtan. Ewa nimtiy e, yo¾teg van qele kê nêmdên niweweh. E kê mowow van qele nen van van, kêy del memtiy qêt. Van i van i van e wo ~ kê nihatig hag nen tô kêy yo¾teg qele kê a nututu nikokyet. Kê wo “Kokoo koo!” Kê wo “Alê, matmatyak êgên, yêhê, atmi matmatyak!” Kêy matmatyak.



Ba kê melep nôqô¾ me nen, van me nen e, vap van hiy kêy wo “Sôwlê! Kimi yo¾teg qiyig agôh! Mahê niqô¾, mahê nimyen!”



Ba mey nen en, kê melep namavin e, ba kê niteptep woywoy a mahê qô¾ en; kê nitep hag alge en.



Ba kêy so “Mahê niqô¾ qiyig en, kê mak qele ave?”



Tô kê niteptep woywoy qele gôskê ewo tô nemey nitep êgên.



So “Kimi yo¾teg qiyig van namtami so niakakteg qiyig en, atmi vatqep namtami e tô mitiy.” Mey nen, mahê niqô¾ êgên. “Ba tô kemem tamatyak lok qele ave?” Ba kê so “Makôh! Nage nan agôh, nututu agôh. Nututu so mokokyet en, kê so môlôl en, bastô kimi matmatyak êgên.” Kêy wo “Itôk.” Tô kêy haghag van, mahê niyêpyep nen, kêy gengen bah nen ~ Kêy haghag van, wa hê nôk wo “Uuh! Namtek nakteg qiyig?”



Tô ~ nagatgat nonmem lok me Ba¾kis kê e, so ‘nemey nitep’, so mey nen a veg a Iqet a kê a metep tô en. Kê metep tô namlêg qele nôk e tô mahê nimyen, tô nututu nikokyet. Tô bah êgên, tô kêy tog êgên.



D E

Kêy motog van, tog van, tog van i tog en, tô ~ Iqet e, kê nivap so “Nok van, kêy tow nahek êagôh! Veg no motot nusuok a¼ag ; no mavan têy ¾a Avap ôk; tô no magam ¼ôl lok me. Ba tô nok tot se mino suok se nigamgam, ba nêwê nok van ti bah nahek!” Tô ~ kê nivan, tô niti nahan êgên. Gên et êglal te so kê miti nahan nen van hiy hê, so ihê a tô motow nahan en. Ba neh nan a— kêy a motow nahan e qele gên, so: O i ê o ê tartar ok e vê row lô ê ala na ti wala sur ne vênan e ne le¾ wê ge do sêrsêr namtar nok e ok e ka salsal gor mete lu¾ ¼ôter ê nok be siwew ban ra¾ vêris na lum e te¾te¾ meren gôr me sur a na



Nôtôtên gên. Tô navasig babahnegi nan e, so: Êhê rovanême Qet nik ma têvê na e sal e sal e nêk a nê nêk an mêtê vêrvêr e nê won ¾e ok maga ¼êr¼êr



Awo te siksik na e qêrig wo e na lu¼ e be ri¾ wê gas ê dôr te ¾ur a lu¼ e Awo te siksik na e qêrig wo e na lu¼ e be ri¾ wê so e dôr te ¾ur a lu¼ e Awo te siksik na e qêrig wo e na lu¼ e be ri¾ wê til e dôr ve ¾ur a lu¼ e Awo te siksik na e qêrig wo e na lu¼ e be ri¾ wê bet e dôr te ¾ur a lu¼ e Awo te siksik na e qêrig wo e na lu¼ e be ri¾ wê tav e dôr te ¾ur a lu¼ e Vêtna sesek na i Qet na te ¼ôl res be Leseber…



Iqet motot no non s iok † William Hagêt – Alkon



N



Kê nitot yuw nen, kê nitot tot to—t, tot van aê; kê ninyênyê van a so “Sisqet so kêy so ¼ôl¼ôl me êgên!” Wa kê niplag ¼ôl me namun a¼ag, ewa nenhiy van letno tamge nonon. Ige ¼ôl¼ôl me nen, wo “Iqet! Wô nêk mitiy tô nen bahap? Nêk et buste van so tot nôm siok? Kem kê mal tot nonmem!” Amtan wo “Kimi wo motot en, nongên anen.” Kêy wo “Ohoo, kem kê motot nonmem mahgemem!” Wa nôqô¾ nen nibah.



ok vap t’a¼ag non Iqet tiwag mi ige nonon, a kê mototot siok. Tog tog i van en, Iqet tiwag mi ige nonon.



Ige nonon wo “Gên van tot nongên siok?” Amtan Iqet wo “Atmi van, nok et buste vanvan en.” Kêy wo “Itôk. Kem van tot nonmem êgên. Nêk wo et dam te kemem en, nisiok nônôm tateh. Ba kem van tot nonmem êgên.”



Kêy van hag, kêy tot yuwyuw a wa nahlat en, nôqô¾lêt en; teh nonoy siok aê êgên. Iqet met van so wo kêy vanvan qêt, kê nivan hag, kê nitot yuw namun nanay togtil.



Kêy mitiy tô, lemtap nan hag nen, kêy mavan hag nen “Kem kê van lok se êgên!” ~ Kêy van hag nen wa, kêy tot nonoy siok nen ~ Iqet niet van nen e so “Ooh! Kêy mal vanvan. Nok van tô tot lok se mino.” Kê van hag qele kê: Namyaw mal won qêt! Nataq¾ê qêtênge del geh nen, kê mal vêtgiy tenenen lok hag! Ewa kê nitot lok se, kê nitot to—t, tot yuw. Tot yuw hôw nen, kê niteh i teh i te—h, teh van nen ~ Kê niyo¾teg van nen a so “Nalo mavan êgên! Sisqet ige ¼ôl me”, wa kê niplag ¼ôl a¼ag, kê nivan hôw me, nemtiy.

Ige ¼ôl me, wo “Et van nen, Iqet en! Mitiy meyemye¾ tô en! Kê et buste van so totot non siok, nonmem kê sisqet nibah.” Kê nivan hag nen en, kê nivan hag, nivap van wo “Hêy! Nisiok mino gôh kê, yê nigagaleg hiy no qele gôh? No motot yuw tô, ba nahapqiyig mal won lok.” Qô¾ vitwag, qô¾ vôyô, qô¾ vêtêlnegi nan en, kê van se hag qele kê: mal won lok! Kê motot yuw lok se hôw, tô niteteh nen teh, teh bah nen en, taq bat: “Nok et tog!” Ige ¼ôl¼ôl se me nen e, et me qele kê: Iqet tateh, Iqet aveqiyig! Wo “Yêhê mino, Iqet gôh kê wun nivan totot non siok, wun?” Kê van hag qele kê: kê nitaq van i taq i taq en ~ Kê et van qele kê a— Namyaw en nikalô van me. Namyaw nikalô van me nen tô, so niqêtêg won lok van wa ~ kê nitig lô! Kê nitig lô van me wo “Kêh! Nok a te¾ velqô¾ tô bemino siok agôh, wele inêk gên a inêk a ~ wonwon lok van nen!”



Amtan wo “Nêk tog te¾te¾, makôh!” Kôyô tot yuw tô kôyô teh, tô kôyô motot i tot en, tot qêt nisiok del geh en. Ige e “Mal bah êgên!” Kêy van hag, vêlvêl nisiok nonoy, kêy van me wo “Iqet! Nêk mitiy nôm tô nen, kem van tô vil nisiok nonmem, tô kem hôhô kêlkêl êgên!” Kê wo “Itôk! Atmi van! Kimi so mivil qêt e, nongên anen.” Wa kêy van vilvil, wa kê nihatig kê nivan hag tô kôyô teh qêt nonon, tô tot qêt nasam. Kôyô vilvil nisiok nonon. Kôyô Namyaw en. Kêy yap hiy lô nisiok nonoy yow nen van nen e, yap lô yow nen e wa ~ nisiok mey nen nivan yow e nihag yoy hôw; mey nôk niyap hiy nonon yow e wa kê nivan hôw e nihag yoy. Kêy wo “Êkêh! Gên motot nêqêtênge gôh kê, wun nehet, wun?” Lemtap nan hag nen e, kêy so et hag qele gôh: “Iqet meqle¾, yêhê!” So et hag qele kê a ~ kê nihô me lisiok nonon! Kê nihô me tô nihô me ~ hô me lisiok nonon en, kê wo “Yê qele nen, yêhê?” Kêy wo “Qele so Iqet!” Kê van van hô me qele kê, so et van qele kê: Iqet.

“Hêêy! Nisiok nôk, nêk motot nisiok nônôm nôk, tiy wê, ay! Nongên, nongên!” Kê wo “Ohoo, mino igôh! Kimi mavap tô hiy no.”



Tô, kêy motog van nen e, kêy wo “Iqet, kem nemyôs so hô to nonmem lisiok nônôm!” Amtan wo “Nok et ukêg te.”



8



Kê nihatig hag nen tô, kê wo “Ba alê, gên van a— gên van yem na¾ey! Gên kuykuy gangên ¾ey!” Kêy van hag nen, motot nêtyag, mêvêtgiy van lôtôti ¾ey, kêy wo “Alê, gên yemyem, yem kal hag!” Kêy meyem i yem en, yem qêt hag alge. Kêy la¼la¼ na¾ey nen, vitwag wo “Makôh!” ~ Kê nihêw, kê nivan taptap; bah, kê nihêw têqêl nen e, kê nivan en nigityak lô ¾a ale ôk.



tô mal yap hiy nisiok mino tô hôhô tô a yow lenaw. Ba— nok so hêw, hêwhêw lêlêgê, nêtyag tateh.” Kê wo “Makôh! Hag qôtô anen!” Tô kê niyoweg neqen tala nonon êgên. Kê moyoweg i yoweg e, yoweg qêt hôw lêvêtan, yoweg kal hag van i van en, memtêltêl nen e, amtan wo “Sôwlê! Dam têqêl me neqen tala anen!” Kê nidam hôw. “Bas van! Van ba sok kêy ¾a ale!”



Kêy mavan, mavan i va—n en, mêhêw i hêw en, hêw qêt del geh hôw nen; têm yak nêtyag nen, sisgoy hôw lêvêtan!



Kê nivan yow nen tô, kêy et hay qele kê a kê tig tô lêvêthiyle nen; kê wo “Yê tig tô hay nen, yêhê?” kêy wo “Iqet!”



Kêy del van tô yap hiy nisiok non Iqet, tô kêy van tô hôhô a lelam.



“Ohoo, et ikê te, kê tig tô a lulsi ¾ey!” Kêy wo “Ikê anen! Iqet anen!”



Iqet dêyê goy kêy van, tateh. Tig hag lulsi ¾ey so atyak so et yow qele kê: kêy hô kêlkêl tô a yow lenaw. Kê mete¾ êgên. Kê so nihêw me so nivan hiy kêy, van yow me qele kê : nêtyag, kêy mal suwyeg qele¾. Kê wo “Êkêh! Ige mak magaysên no êgên!” Kê mahag hiy hag lêwêt ¾ey nen e, kê mete¾ i te¾ e, Namyaw yo¾teg kê. Namyaw wo “Bulsal! Nêk akteg nen?” Amtan wo “Ige magal no van me, kem meyem na¾ey gôh kê ba— kêy mêhêwhêw veteg no tô mal van,



Kêy môhô i hô en, hô hay me nen, mêdê¾ kê hay me nen e wo, kêy hatig hag nen tô, kêy yap kal hay me nisiok e, wo “Yê mavap van hiy kimi so kimi so lep nisiok mey a kimi et vêhge te no van me en? Ba kimi melep tô a et vêhge te no van me, ba nok tay woy nisiok nan êagôh!” Kêy wo “Ohoo, Iqet! Nitog taytay woy van nisiok nongên!” — “Ohoo, et nonmi te! Nisiok gôh kê mino.” Tô kê nitay êgên. Tô kê nise neh. Amtan wo

Tar tar ok e ok e okan sê e okan maraw vêrvêr se swo e se swo ok vetendô se swo ok vetendô



Tar tar ok e ok e okan sê e okan maraw vêrvêr se swo e se swo ok vetendô se swo ok vetendô



Kê hatig hag, yop yak tô nabaybay en, vihyeg hôw a lêqêtsiok en, nisiok nimwoy.



Hatig hag tô a, tay woy qêt nisiok hôw nen wa nisiok nivan hôw tô nimwoy del tô ~ mabah êgên.



Kêy wo “Iqet! Tog tot van nisiok en!” Amtan wo “Kimi melep a et vêhge te no ~ ba nok totot woywoy nisiok gôh kê êagôh!”



Tô nisiok nan, tog dê¾ me qiyig agôh. Nêk so van hag a Alkon en, aa? nêk van me a kêy ôl so ‘Levara’ en. Ba nisiok nan hag del tô gên. Hag dê¾ me qiyig agôh.



Ewa kê nise yak lok:



Bah gên.



Nabago Moses Meywêlgen – Lahlap



Kôyô lililwo nen e tô ~ velqô¾, kê nilep kôyô, kêytêl van suwsuw lenaw. Kêytêl van yow me, suwsuw lenaw, van i va— van; bah, kêy vêykal lok lepnô. Ba kêy notogtog lamaltow den nanaw. Kêy togtog va— van, bah, gengen, mitiy; lemtap, kêy tog van i tog en, kêy van lok, lemyêpyep kêy van lok yow, suwsuw. “Gên van suwsuw lenaw!” — “Oo! Itôk!”



T



og tog i van en yoge matalig noyô. Kôyô tog van i tog en, kôyô mepsis nonoyô nêt¼ey ta¼an vitwag. Môbôg kê van i bôg en, kê nilwo.



Tô ~ mahê kêy motogtog nen en, wa kê mi natqan, naqyoh niqal nay¾on êgnôn, maqal a lepken. Natqan nilililwo, naqyoh nilililwo. Van i van en, wa kê nipsis qiyig, naqyoh nonon ni¼lô qiyig. Ba kê nipsis nênêt¼ey ta¼an, naqyoh nikalô, kê nipsis nabago. Kôyô del mowot lôqô¾ vitwag. Nabago mowot me hiy naqyoh nonon. Kê makalô leqyoh, lepken nalqôvên. Kôyô bôg kôyô van i bôg en, kôyô lililwo.



Kêy van, kê niywu nabago, kêy van, dê¾ me, tita nonon niywu mey nusu, kêy van suwsuw; suwsuw bah lenaw, ¼ôl¼ôl lok hay. Van hay, gengen, mitiy ~ kêy motog wun nête vitwag, nênêt¼ey makasem nête vitwag. Nête nonon nênêt¼ey vitwag, nabago nête nonon vitwag. Kôyô van qele nen : nabago nête nonon so¾wul nan¼e têvêlêm, nênêt¼ey nête nonon so¾wul nan¼e têvêlêm. Qô¾ vitwag, kêy van suwsuw lok se lenaw. Imam nonon nivap van “Gên van suwsuw lenaw!” Wo “Itôk, gên van.” Kêy yuwu nabago, tita nonon niywu mey nusu, kêy van. Van yow ale, suwsuw bah nen ~ kêy suwsuw, imam nonon niwow van hiy nênêt¼ey: “Nok suwyeg nôwôit, ba et tog so iyê telep a¼ag!”

Kê nilep nôwôit, nisuwyeg yeh yow qele nôk, nisuwyeg yeh yow lenaw, nênêt¼ey nigeygey misimsin, nabago mal lep; nivêykal. Tô kôyô vêygêl. Nênêt¼ey nivap van hiy nabago “Nitog leplep a¼ag! No no so telep!” Tô nabago niboel êgên. “Imam, suwyeg lok!” Kê nisuwyeg lok se nôwôit yow lenaw; kôyô geygey yow en, van yow, nênêt¼ey nilep. Nênêt¼ey nigey hay me, nabago nihatig tô ni¾it lat nêt¼ey. Êthên tenenen ni¾it lat kê gôh, tô ~ kê nimlat! Imam nonon niet yow: “Oo! naday, naday!” Nabago nivan hay me, nivan têy hay me nôwôit, kê nivap van hiy nabago: “Bahap tô nêk muwuh ithi? Ithi! Kômyô mowot, tita vitwag, imam vitwag. Bahap nêk wuh kê?” Kê wo “Ba veg, kê mavan, melep nôwôit a¼ag! Veg no melep, kê niboel no, ba kê nilep, nok boel kê, nok ¾it kê.” — “O ba, nêk mak magaysên kê!” Tô kêy te¾ kal êgên, van lepnô. Imam nonon niywu nênêt¼ey; meywu, vêtmahê gôh kê, nemlat del, nêtna nonon tateh.



Tô kêy van hay, te¾te¾, nabago nite¾te¾, tita nonon nite¾te¾, imam nonon nite¾te¾. Ba nabago nite¾te¾, kê nil¼el¼eh naglon qele gôh, kê nigilgil naqya¾ a lelo ê¼. Kê nite¾te¾, kê nil¼el¼eh naglon qele gôh, kê nigilgil naqya¾. Kê migil i gil e, gil qêt naqya¾, imam nonon nivap van hiy kê: “Qiyig, dô tivig ithi, nêk hatig, nêk ¼ôl lok lenaw.” Tô nabago nivap van hiy imam nonon wo “Itôk. Imam, nok tivig veteg bah kê en, nok ¼ôl ~ nok ¼ôl lok lenaw. Ba nêk nêglal so imam mino ave?” — “O ba, imam nônôm ino! Imam nônôm ino, wa tita nônôm mepsis nêk, kê mepsis ithi, nêk muwuh kê, naqyoh me¼lô lepken tita nônôm en, tô nêk wot namu nabago ~ a nabago êgên. Ba nêk van, nêk van lenaw, nêk van tog namu lenaw, nêk qoyo vanvan me hiy kamyô.” Kê wo “Itôk!” Kêytêl hatig tô, tivig veteg kê hôw lê¼; lê¼ nen, nabago en, kêytêl luwluw veteg kê van, kêytêl mitiy. Lemtap lepgetô, imam nonon wo “Dô van têy nêk êgên! Dô ¼ôl têy nêk lenaw êgên, nêk ¼ôl!”

Kê wo “Itôk.” Kêytêl van van van, van dê¾ yow lenaw nen, van dê¾ van me, nabago nivap van wo “Imam, nok van êgên! Nok van, ba nôqô¾ so¾wul nok van lok me hiy nêk.” Tô nabago nihêw, hêw hêw hêw lenaw nen tô nigey, van van van van, van dê¾ yow lê¾êlmet, kê nivap van hiy kê wo “Nok van tô, lôqô¾ so¾wul nok van lok me en, nok vap van hiy nêk so inêk, tita, ige famlê a notog tiwag mi kômyô en, kimi vêykal qêt loWotô.” Kê wo “Itôk!” Tô— van i van en, lôqô¾ so¾wul, imam nonon gin ne¼el van nôqô¾ so¾wul nen en, e tô kê nivan lok me. Et van qele kê: kê nivêykal me, van me “Ba nêk tenyê no ale!”; kê wo “Itôk!” Kê van yow, kôyô van yow ale, et van qele kê: nabago nivêykal lok hay me. “Imam?” Kê wo “Nahap?” — “Nok vap van hiy nêk, nêk vap van hiy ige susu a kimi a togtog lepnô en, ami hatig qêt a Wotô. Qiyig!” Kê wo “Itôk!” Kê nihatig hag nen tô, kêy sô¾teg van hay me



namagtô vitwag “Ey! Hatig, gên van!” Kê wo “Van ave?” Kê wo “Gên qêt a van isqet agôh, tateh et nitog me antan agôh. Gên van a— Wotô alge.” Ba kêy ¼ôl qele Wotô hay. Kêy van i va— van, van dê¾ hag Wotô. Nabago nihatig tô ~ nivan êgên. Van veteg imam nonon, kê wo “Nok ukêg nêk gôh, nêk sikyak totgo, nêk van Wotô.” Van tô ~ van, nitig ketket ale tô ~ kê nietet yow me qele kê: nabago nivan, va— van van qele Apnôlap e nil¼eh nanaw, nanaw vitwag. Nanaw nihatig va— van, van dê¾ qele hag Avay en. Vagyônegi, kê nil¼eh lok se niva— van, nivan dê¾ qele a Wotô en. Ige mey a nê¼ nonoy antantan en, nanaw nivêl kêy, wuwuh kêy, nanaw nivêl kêy, qele nililip nivêl kêy, van têy kêy, toveg kêy a— lenaw vêtmahê qôqô. Van van van, kêy del matmat qêt, ige nen mêh. Namagtô vitwag. Kê nivan lok me wo “Gên ¼ôl êgên!” Imam nonon

nênêt¼ey en “Gên ¼ôl! Gên ¼ôl me lê¼!” Kê nivan me lê¼ nen tô ~ kê nitog ~ tog tog tog tog ~ Qô¾ vitwag nen, nabago nivan. Kê nivan i van en, van dê¾ qele hag Aplôw en. Van dê¾ qele hag Aplôw en, kêy etsas kê nen e kêy mowon nevet; qe so nebenis ne qo.



Lep van hiy kê nen tô kê nihatig hag tô so nibê nep, tô so nisal van lep, nabago nivap van hiy kê wo “Bôbô!” Kê wo “Nahap?” — “Nêk tog salsal no! Nêk leveteg no a luwmet ~ (veg nidish non ige ta¼ag, lavap ta¼ag, tateh dish; kêy ôl nuwmet; kêy teh êwê nêqêtênge nalon qele natbê, kêy ha nêbê namay)



Kêy mowon nevet nen: lemyêpyep en, kêy van tô ~ môk goy namte¼lô nan, namteê¼. Vêtmahê so nemet nimah en, nômômô nitaq lap alon; tô kêy wuh.



~ môk veteg no a luwmet, ba sey nanaw van aê.”



Kêy van, môk nevet, vê¾ qêt nevet; lemtap lepgetô kêy matyak, yow van yow qele kê: nabago nan mal hayveg! En tô alon!



Hal hal hal ~ hal hal nen, kê wo “Nêk et qiyig so ige so megengen e, nêk van velmeteê¼, nêk vêl nihiy. Nihiy mino, vêl lok me.”



Ba nabago, nabago non net.



Van van meteê¼ qele gôh, mey nôk gengen en, kê wo “Ey! Lep me napyêyag namu nok van suwyeg!”



Tô kêy hatig hag so wuh kê. Kê nivap van wo “Kimi tog wuwuh no!” Tateh. Kêy hatig hag tô wuh mat kê. Tot kê, wuh kê mi nevet. Wuh kê, wuh mat kê nen. Wuh mat kê nen, tô lep hay lê¼, hel susu. Hel hel i he—l, hel susu; hel van nagan yê, hel van nagan yê, van van van, kêy del mêqêt. Ba ~ namagtô a mavan tô en, nagan nêqtên, nagan hôw agôh.



Tô kê nisey nanaw van aê êgên! Sey nanaw van aê nen tô ~ kê nihal êgên.



Magtô en, nivan lep natbey vêyêyag qele gôh van me, et van nihiy non nabago aê, vêl yakyak, suwyeg êwê napyêyag wa vêl nihiy. Van me, luwyeg van luwmet. Kê mêvêl vêl vêl qêt lê¼ geh nen en, nabago a kê mêvêl qêt nihiy nan, van me suwyeg van. Nabago en tô luwmet en, kê niêh lok tô nimtow lok êgên. Kê nivêyvêyhe qêt. Van va—n, nibah.

Vêyvêyhe qêt, nabago kê nivap van hiy bôbô en: “Bôbô! No mal vêyvêyhe qêt no, ba ~ naglêk tateh! Nêk so van lok.” (a naglo bago—) Tô kê nivan sok van van, van yow ale en, tô “Ooh!” ~ Lep yak. Van me, “Awô!”, suwyeg veteg hôw. Kôyô mitiy mitiy, matyak me lemtap. Kê mal bah, naglon mal maymay êgên! Kê wo “Bôbô! Nok vap van hiy nêk, nêk hatig talôw lemtap Wotô lok! Talôw a lemtap, nok wuh qêt a— kimi sil to ½otlap en.” Kê wo “Itôk, ba no tavan qele ave? No namagtô.” — “Talôw a lemtap, nêk matyak, qêttêwtêw va— van.” Wo “Itôk.” — “Veg inêk mahgê mavaêh no. Imam kêy mukuy no, inêk mahgê mavaêh no. Nêk hatig lemtap, qêttêwtêw, van.” A lemtap a— kê nimtiy mitiy mitiy… Nututu nikokokyet, kê nimatyak; tô niqêttêwtêw tô nivan êgên. Va—n van dê¾ a Wotô. Wo “Nêk hag hag Wotô, nêk etetgoy, nêk yo¾teg so mêtqal qele nele¾vayvay en, ino.”



Tô kê nivan tô ~ van i va— van, nivan qele hay Apnôlap en, tô ~ nil¼eh nanaw êgên! Nôl nanaw, nil¼eh nen e, nanaw nihatig, van me Apnôlap; ½otlap gôh en, nanaw nibôy ~ A¼ot, nanaw nibôy qêt.



16



Kê muwuh qêt a— velvônô del, A¼ot, Apnôlap, ½otlap, kêy matmat qêt. Êwê tô, namagtô vitwag, tiwag mi bôbô nonon vitwag qele nôk, kôyô mêh a Wotô alge. Tô navap ta¼ag nan nibah hôw gên.



G F Qiyig kê, nabago ma¼adeg lelam; yatkel vônô kêy et gengen te nabago veg so kê mowot net. Tô kê vêlês gên.



Q êt l a s Charley Wêslê – Lahlap



T



Ba tita nonon nivap van hiy kê so “Kêy geygey hay.” — “Wô ‘kêy geygey hay’ a qele ave ôk?” Wo “Kêy tigtig goy nômômô a mi nahay.” — “De?” — “Mmm!” — “Nok so van te muk hiy kêy!” — “Ohoo, nêk tog vanvan!” E— kêy tog van; tog van, tog i tog i tog e ~



og tog i van en nalqôvên vitwag kôyô êntên. Êntên e, ikê nowok. Nowok en, nahan Qêtlas.



Kôyô notogtog ¾a Apnôlap. Nahe vônô noyô Qa¾lap.



Kôyô motogtog nen, ba Qêtlas e, kê nusu. Kôyô motog van, tô kê môbôg kê van, bôg i bôg i bôg i bôg en : Qêtlas e, kê milwo. Kê van hag, kê môlômgep. Velmatap a kê so nisuwsuw en, kê nivanvan yow me a so nisuwsuw a yow me a lêvêthiyle a Qa¾lap en. A kê net hag qele kê: ige gey hay tô hag a— PortPatteson en. Ewa— kê nisuwsuw bah e ni¼ôl kal. ½ôl kal hay nen e kê nivêhge tita nonon. “Tita! Wô ige tigtig vaga hag a Qa¾lap e, kêy akakteg?”



Qô¾ vitwag e, kê nivan yow ale e, so net hag qele kê a— ige gey hay si tô e, e kê nigityak lok hay. “Tita!” — “Ôy!” — “Ige mal gey hay se. No nemyôs so nok so van tiwag mi kêy. So et te muk.” Kê so “Ohoo, nêk tog vanvan. Den nêk taple yap napgal me hiy dôyô.” — “Tateh!” — “Makôh. Nêk wo nemyôs van e, talôw e tô nêk van.” — “Itôk.” Tô kôyô mitiy, matyak hag lemtap nen ewo tô— tita nonon e nilep van nih namun; nilep naqtag namun van hiy kê. “No mihig goy nêk, mihig goy nêk, Qêtlas, so nêk tog vanvan tiwag mi ige begeyhay en. Qiyig nôk e nêk van tiwag mi kêy êgên! Ba no nemyôs so nok so vap van hiy nêk so: nêk wo mavan hag hiy kêy en, nêk tog tigtig a— sili hay. Veg nômômô a lelo hay en, nagay; nômômô a kê so nikalô den nahay en,

nagandô êanen.” — “Oo, itôk, tita. Nok yo¾teg nal¾e.” Kê hatig hag tô nilep nih namun tiwag mi naqtag e tô nivan êgên. Van i van i van va— van, van van, kêy so gey hay, so et hay qele kê a kê nihêw têqêl yow me. Mavan yow, van i van i va— van, van van yow me hiy kêy e tô wa: kêy nitig dêl¾et nahay en, ba kê tig tô namun a yow. Kê yeh den nahay. Ba woqse ¼al¼al tiwag mi ige lômlômgep taq tô hay lêvêthiyle en. Mahê a kêy geyhay me, van van van van van i van en, van hay me, kêy tig hiy hôw en, nômômô e kêy kay van, wo “Ooy! Nômômô ma¼adeg, yoy!” Kêy tig van, tig tig tig a nômômô a— “Ekeh! Mey nôk makalô!” ~ a kê e nikalô nen e, Qêtlas en niukêg e, navah! E— nalqôvên mey nôk nigityak goy van. Gityak goy van e, nilep, suwyeg van hiy Qêtlas. Mey nôk, ige ¼al¼al taq tô hay en, namtay may lep kê. E— kêy van, tigtig van i tigtig tig en, nômômô mey nôk nivan me a—~ kêy kay higap nen e, kê a nikalô den nahay nen, van yow nen en aa,



Qêtlas a nukêg, kê nikay e, namat. Ewa, nalqôvên mey nôk nivan wa nilep yak nômômô e, nilep van hiy kê. Kê makay qele nen, mavan i van van van van en, natbay namun mehyo a mehyo. Vêtmahê kêy mewhêy nahay nen e tô— ige ¼al¼al e van yow me, hê nôk nivap van hiy kê wo “Lep me, nok têy natbay namu en!” Vitwag wo “Ohoo, ino! Lep me, nok têy natbay namu en!” Kêy vêyvaleh veg kê êgên! (Kêy vêyvaleh veg Qêtlas en.) Bastô a ige sulômlômgep tig tô e, kêy mal boel êgên. “Mey kê en, kê nowok, ba ige ¼al¼al yowyow van hiy kê bahap? Gên kay kê?” Kêy wo “Okey!” Vêtmahê kêy a moboel a van yow me hiy kê nen e kê a migityak nen e, mavan ¾a— yow levet vitwag yow qele gên. Kê a mitig yow hôw nen ewo tô— Ige wow so kay kê nen e kêy van yow me, kê makay kêy, makay i kay i kay i kay i kay en, kay mat qêt. Kay mat qêt kêy nen, net vitwag se kê so nikay mat se kê, kê so “Ooow! Nêk ukêg no! Ino, vitwag woy gôh kê a nok êh en! Ba nok van, ba nok van vasem kemem.” — “Okey, van!”

Tô net nen ni¼ôl; ¼al¼al e wo “Nok têy natbay namu ba dô ¼ôl ¾a lê¼ nônôm!” — “Oo, itôk.” Têy natbay namun nen, tô kôyô van i van van van va— van, van van me yow lêvêthiyle tô atat kal hay me: tita nonon hag tô yow a meteê¼ nonoy, so niet yow qele kê a— kôyô van hay me wa: Qêtlas, tiwag mi nalqôvên. Kôyô van me wa tig hiy sey hôw : tita nonon nivap van hiy Qêtlas wo “Nêk mayap me napgal hiy dôyô êgên! Nok vap van hiy nêk so nêk tog vanvan tiwag mi ige begeyhay en! Nêk melep me nalqôvên en, talôw e ate a kêy yow dê¾ dôyô me! Ba itôk. Nêk wo namaymay, nêk makay kêy; so wo tateh, kêy makay nêk.” Tô— talôw nan hag e, kêy mitiy, matyak hag lemtap nen, tita nonon nilep van hiy kê naqtag; lep van hiy kê nih namun en, vap van hiy kê so “Talôw a lemtap en, nêk matyak togotgo, van ¾a— a levet a— yow gên. Nêk tog tigtig me aslil so nêk so kay kêy lok yow, den namte nehet: nalo so nihey qal namte e tô nêk teksas vêste kêy. Ba nêk tig yow e, nêk et kêlê lok ¾a hay aslil. Tô nalo nihey me lêkle qele nôk en, nihey qal kêy e tô nêk eksas.” — “Oo, itôk.”



Kê a matyak hag lemtap nen e, mmm! Gityak, gityak van i van i van en, van van yow nen ewa nitig hiy hôw: et minis te ige van me. Kêy van me, van van van; van me: “E! Wô nêk tig tô nôk?!” — “Ooh!” — “Kem kay mat nêk êagôh!” Kê nikay, kay kay kay kay kay kay kay kay, kay tege qêt ige nen. Bahnegi kê so nikay kê, kê so “Ohoo, nêk tog kaykay mat no! Nok van tô vasem kemem êgên.” — “Okey, van!” Kê mak qele anen. Kê makay mat qêt a PortPatteson, kê makay mat qêt a Lal¾etak, kê makay mat qêt ige Mêrêlaen… Kê makay mat qêt ige Qesô, tô van i van i van en, van dê¾ a tekel Vônôlap, a Apnôlap del nen e, kê makay mat qêt kêy. Kê nivêykal lok hay me e, a¾qô¾ nan e kêy haghag, kêy gengen bah nen, tita nonon nivap van hiy kê so “Nêk wo makaykay, nêk takay vêh ige to ½ot, ige tive en; ba nêk etgoy : nêk tog kaykay ige to ½otlap. Ige to ½otlap so môhô me betvetveg qet en, nêk hole galsi van hiy kêy.” Wo “Oo, itôk, tita, itôk!” Kêy tog van i tog i tog i tog e— et misin te : ige to ½otlap, negengen nagay mabah. Kêy togtog a— lahalgoy a Lêhtog. Kêy tog van i tog i

tog e : neqet nagay mabah, negengen nagay mabah : natvus¼el têLêhtog so “Net vôyô nivan ¾a a— Apnôlap; ba nitvetveg gangên qet!” — “Oo, ba ige tavan talôw!” Kê so “Sagti, Sag¼ôl. Kômyô van. Kômyô van tevetveg gangên qet.” Kêy mitimtiy, matyak hag lemtap nen tô— Sagti kôyô Sag¼ôl e yap hiy nisiok nen tô van yow tô kêy tipteg veteg kôyô yow tô— kôyô van êgên. Kôyô hô i hô i hô i hô i hô hô— hô, hô hô van me nen wa— Iwok kôyô tita nonon e tigtig tô ¾a alge. Kôyô tig tô alge e, et yow a nisiok e nivan me. “Ôô! Nisiok gên!” (kêy ôl hiy) “Nisiok van me ave? —



Oo, kê mavan me ¾a ½otlap. — Oo, itôk.” Qêtlas e nivan yow me tô nitig hiy van a lêvêthiyle e tô— et qele kê a— vêyvêykal hay me nen e tô— “Tsêh! Qele ave, yohê?” — “Ohoo, kemem togtog ¾a a lahalgoy ¾a Lêhtog, ba negengen naganmem mabah, ba kamyô van me so tevetveg qet.” — “Itôk! Amyô van me. Ba mahê mal qô¾: van hay kê gên mitiy qôtô; talôw e kômyô ¼ôl.” — “Itôk.” Kêytêl van hay nen: kukuk bah lemyêpyep nen: “Kêh! Sorê, yohê! Êntêl hag tô nôk, êntêl wan bah!” — “Itôk!” Kêytêl van yow legmel nonon Qêtlas e, hag hiy hôw, tô galeg naga nen ~ Ba kê netet van a Sagti kôyô Sag¼ôl en. Kôyô su wowow en ba ¼al¼al nonon

nen a nivanvan têy me nivinlah ga, nivan têy me nahap qele nôk e, ba kê nietet van e, so kôyô so su wêmwêmlag hiy kê e tô ~ Kê mômôk van a— lahat nonon en: “Ooh! Yoge vôyô nôk, vitwag, no mas kay mat kê. Den kôyô hole iseg nalqôvên mino.” Tô— kêy wanwan bah nen, mitiy. Matyak hag lemtap nen e tô— lep bah neqet nen, hol ho—hol yow lêvêthiyle nen, lep vetveteg hôw; hê¾ên nisiok nen mi neqet, van van van van, bah… “Sôwlê, atmôyô yem!” Sag¼ôl nihag yow lengo ok ôk; Sagti nihag atgiy. Tô kê nilep nisiok so nitêngeg lô kôyô yow en, nihole van hiy kôyô “Kês! Nemgaysên, yohê! Kômyô kê mal van tô me anoy. Ba tô, kômyô van me anoy, êntêl memtiy, tô matyak hag a lemtap kê, tô kômyô so ¼ôl êagôh; ba— nok et êglal qete nahamôyô, no nemyôs so êglal nahamôyô.” Sag¼ôl e nivap van hiy Qêtlas: “Ino, nahek Sag¼ôl; mey nôk, nahan Sagti.” “Oo, itôk.” Tô a, nitêm lô yow nisiok nen ewo tô— vêykal hay me lêvêthiyle etô nilep yak nih namun êgên.



“Nêk nôk, nêk Sagti: Sagti e, nêk hag qôtô!” tô nikay mat kê; “Inêk nôk, nêk Sag¼ôl e, nêk ¼ôl têy kê.” Tô nikay mat êplôn nen, Sagti, wa Sag¼ôl nihô ¼ôl. E— kôyô hô i hô— hô yow me e… Tita nonon nivan hay vêhge “Makteg, ay? Kôyô mal ¼ôl?” — “Ooh! Vitwag mal ¼ôl. Ba vitwag, no makay mat kê.” Tita nonon wo “Aaa! Nêk mak hethet dôyô êgên! No mavap tô van hiy nêk a¼ag so: nêk wo makaykay, nêk etgoy, nêk tog kaykay no½otlap. Bah êgên, ba nêk mat êgên!” Amtan wo “Oow! Kohyok! Kêy wo nat¼an, kêy van me makay mat no me agôh!” Tita nonon vap tô van hiy kê “Tateh. Kêy takay mat nêk a talôw.” — “Tateh!” Tô kê nihô, tô nihô i hô i hô—, hô hô kal me Lêhtog — “Êt! Net a van tô yow en, kê nahag salakyô e, ba nahagsalaktiwag vatag me anen!” Hôhô kal hay me, kêy ta¾ goy nango ok: “Ave iplu?” — “Ipluk e, makay mat kê, en tô gên.” “Hê makay mat kê?” — “Qêtlas.” — “Kê nien qôtô anen!”

Kêy hatig hag tô, van hay tô, vasem van hiy natvus¼el nen e, natvus¼el nen wo “Net vêtêl nivan! Wa net vitwag, kê bêsêsêil; net vitwag, kê nibal natmalte; ba net vitwag, kê nihô têy kôyô.”



Kêytêl van van i va— van, van van hay nen e tô— net bêsêil e mêsêil bah, so ikê ave? Kê mêsêil hôw nen en, so “Oo, kê ¾a legmel nonon.” — “Itôk.”



Bah gên. Net nen en laptô lelo siok nen; kêytêl hatig hag tô, yem hag lisiok nen tô— a¾qô¾ anen! Tô kêy hô êgên.



Tô kôyô mey a— kê nimanmanheg en. Kôyô van van i van en, van hay nen e tô kê nilep natmalte tô— nimôk veteg hôw a meteê¼.



Kêy hô, môhô i hô hô hô hô—, hô hô nognog hay a Ayve¾ en. Hal hotog hôw nen e tô net bêsêsêil e kê nisêil êgên, et tog so kê ave?



Meteê¼ nen ewo tô— kôyô hag bat van qele nôk ewo tô— Net mey a kê nimanmanheg en aa, kê nipgêl tô so ikê so niyo¾teg so kê so nimemem e kê nikalô.



Mahê kê a mêsêil nen e kê so “Oo, kê hag tô ¾a legmel nonon.” — “Sôwlê, vêykal hay!” Kêy môhô, hô yow me, et ol kal te aslil. Kêy van me a qele so lêvêthiyle qele— hag lê¼ non Womayok nôk: kêy môhô lat agôh. Kê nilep nêqêtal. Kê nilep nêqêtal, tô kê nibal natmalte. Tô nisuw têy êgên. (Veg natmalte, kê et qalqal te nanaw). Tô kê nisuw têy êgên. Suw su— suw, suw têy hay nen e tô van me. Kôyô net mey a kê nisêsêil en. Net sêsêil; net vêgêpgêl; natmalte.



ba net mey a kê nibal



Tô a kê mepgêl kê van, mepgêl i vêgêl i vêgêl i vêgêl i vêgêl nen e, tô et yow qele kê a: kê nikalô me. Kê kalô me a kê a mahal lege natmalte gôh kê en, bah êgên. Kalô bah nen, tatag van namyôs nonon en, tô nivan me tô nikal bat lok wa— Net betmalte en nivan tô— nibal yak natmalte êgên. A mabal yak nen ewo tô— kôyô van lok se me yow lêvêthiyle tô— gey hiy tô van lisiok êgên.

Kôyô megey i gey i ge— gey e, gey yow dê¾ nisiok nen e, leveteg kal hag natmalte e, tô kôyô yow ketket hag aê tô— hô hiy, wa ~ vitwag nihêgeg neh. Vitwag a mêhêgeg neh hag nen e wo tô— Qêtlas en nikalô me en, nivap van hiy tita nonon: “Ey! Ihê gên? Nisiok yow kê?” Tita nonon wo “Mal bah! Kêy mal van me tô mal ¼ôl lok!” — “Tateh qete, kêy et dê¾ qete me! Kêy et dê¾ qete me!” Kê so “Mal bah! Kêy mal kay bah nêk!”



Nalo nivêykal hag, nomomyiy niwsewseg kê. Nomomyiy niwsewseg kê, mavan van van van i van en, wa nalo nivan hôw tô so niyoy ~ wa tô— nômôkhan nibah. Tô kêy yo¾teg hay qele kê, so mat!”



Tô— ak tô ige to ½otlap van lok se hay Apnôlap tô— galeg tô— nisil nimtow lok se Apnôlap. Navap ta¼ag nan bah hôw gên.



Tô a kêytêl hôhô yow; mahê nimtap yow nen lemtap nen e— Nalo nisege kal kê ~ tiwag mi Qêtlas e nomomyiy niwseg kê. Tita nonon nivan me e, nitigtig, nihole van hiy kê so “No mal vap vatag van hiy nêk en: so nêk wo muwuwuh, nêk etgoy ige to ½otlap! Ba nêk muwuh wuh wuh Apnôlap mêqêt, tô nok vap van hiy nêk so 'Ige to ½otlap wo mavan me, nêk hole galsi van hiy kêy.' Tô nêk mak higap êgên!” Mey nôk e, kê nihohole van hiy Qêtlas a lemtap.



“Ohoo, Qêtlas mal



Yoymal † Robertson Apêt – Lahlap



T



og tog i van en yoge matag noyô. Kôyô togtog hôw Ayô en. Kôyô tog van i tog i tog en: nalqôvên niêtan. Tog van i tog en, natqan milwo nen en: nipsis yow nen en, nalqôvên.



Kôyô môbôg kê van, van van van i van i van en: kê milwo hag e kê ma¼al¼al ~ Yoymal kê nitotot nisiok. Kê nitot yuw nêtêtênge vitwag, kê nitot nisiok aê. Kê mavan i van en, kê ma¼al¼al liwo hag qele nôk nen e ~ Qô¾ vitwag, kôyô vap van hiy kê so “½al¼al, nêk a van ¾a yow ale e: ba ha te naw bah me!” Tô— kê nilep nat¾e wotva (kêy haha nanaw aê a¼ag). Kê nivan yow nen tô—



Mey en so niha nanaw nen: ewa natalmiy! Nivan me, nivan me a labago. Nivan me nen tô— niwseg kê êgên. Niwseg ¼al¼al. (Ba natalmiy nen mavan me ¾a A¼eg.) Tô niwseg kê tô— nilep kê, tô nivan têy kê. Van têy kê, tô nivan, tô nivan, tô nivan, tô nivêykal hag A¼eg, nilep kal kê hay ~ Welan t’A¼eg nivap van hiy kê so “Hêy! Nêk melep me na¼al¼al gôh kê ave?” — So “No melep me ¾a Ayô.” — So “Oo, itôk. Nônôm! Kômyô teleg.” Tô— kôyô togtog nen ~ Togtog nen etô qô¾ vitwag, ewa tô Yoymal nisok: “Ey! ½al¼al van tô ale kê, kê ave?” Kôyô van yow lenaw qele kê: kê tateh. Natalmiy mal lep kê.”



“Ooo!



Tô— kôyô sok êgên. Ba noqon nonoyô aê. Noqon nonoyô, noqon qagqag. Kê notogtog a labak alge. Kê nisôyteg kê so “Nêk van, ba nêk sok tog na¼al¼al, so na¼al¼al mavan ave? No¼oyas nonmamyô mavan ave?”

Kê nivan hay Apnôlap e, nisok hay Apnôlap e, soksok lêlêge. Kê nivan yow ½otlap, kê nisok, soksok lêlêge. Kê nivan me, ni¼ôl lok hôw, ewa tô “Nêk meksas kê?” — Wo “Ohoo, tateh!” Kê nisôyteg kê nivan dê¾ a Torês. “Nêk meksas kê?” — “Tateh!” Kê mosok, sok sok sok dê¾ me Alkon. Sok dê¾ me ½eylap. Tateh, kê nivan lok hôw e kê wo “Nêk meksas kê?” — “Ohoo, tavegeh!” Kê môsôyteg lok se kê, kê nivan dê¾ ¾a— Abaê. Van dê¾ hag Abaê en: tateh! Kê ni¼ôl lok hôw so “Nêk meksas kê?” — “Tateh!” — “Oo, nêk van tô ¾a A¼eg ôk!” Ba mahê no¼oyas e mavan hag a A¼eg en, ba kê mavan hiy nôlômgep a mebel tô kê en; kê nivap van hiy kê so “Tôqô¾ vitwag, imam mino kê tosok no me.” Ba no¼oyas e, kê nitôytôy mahê a nitôytôy nayo bak, aa? Kôyô notog a lôtôti bak, nê¼ nonoyô en tô a lal¾e bak.



Kê nitôytôy: kê su yo¾teg hag apwo bak qele kê, wo “Bbbrrruuu!” ~ Noqon qagqag nonon Yoymal a mahatig ¾a Ayô. Kê niôlôl kê me, wo “Ee! Et hag, noqon non imam mino gên! Kê nisoksok no, tô kê meksas no êgên. Yigyigtô, dô et qele kê imam mino nivan me!” Kôyô meksas bah kê hag nen ewo tô— kê nihal yak nen, tô nivan lok êgên. Kê nivan tô nidê¾ lok se hôw Ayô en ~ tô— kê so “Nêk meksas kê?” Kê so “Mm!” So “Itôk.” ½al¼al e nivap van hiy Welan, newelan hag e so “Welan! Tege nen en, imam mino kê nidê¾ dôyô me. Kê nisok no me.” Tô— nisiok liwo nen kê mivil bah en, kê nilep yow lenaw nen en; tô— hatig tô nivan êgên! Kê nilep ige nonon: kêy hatig tô van êgên. Gam. Kêy gam, tô van tô van tô van, van van van hag nen ~ Kê tôytôy yobak tô e, tôytôy si tô mahê, kê wo “Uwêêêy! Nisiok vanvan tô agôh!” Kê wo “Oo, imam mino! Imam mino vanvan tô anen.”

Kê vanvan van va— van hay me nen en, dê¾ hay me nen, Welan kêy e van yow me hiy kê: “Oo, vay kal me, itôk itôk, van me! Gên yap bah nisiok nônôm!” — Kê wo “Atmi vayak! Nisiok mino, no et buste kimi têy.” Ba nisiok nan e kê nilwo a nilwo! Kê nitêy êwê qele nôk e kê nivan têy hay en. Van têy hay e, nilveteg e ~ Welan hag e, kê niqtêg mêtêgteg êgên. Kê nivan hay nen; mahê niyêpyep, kêy gengen ~ Gengen bah nen, kê wo “Okey, ige nônôm kêy kal bat van lê¼ nôk: ba dôyô dô van mitiy ¾a legmel mino.”



nivan me hiy no a¾qô¾ en aa, ¼ey nen a— kê niôlôl matyak no, tô no titig goy napgal en! No titmitiy vêste a¾qô¾. ½ey nen a kê niôlôl matyak no vaga en. A nenem en.” — Kê wo “Oo, bulsal! Dô so mô¼ôl e ba nêk lep te mino me, aa?” — Kê wo “Oo, itôk!” Tô kêy motog van, tog van i tog i tog en ~ Kêy wo “Okey. Gên qa¾qa¾yis hiy nêk: talôw ewo nêk ¼ôl êgên.” — “O ba, bulsal, no wo mô¼ôl, ba nalê tog qô¾qô¾ a ige nônôm a kêy a ôlôl vaga nêk a bepgal en.” — Kê wo “Itôk.”



Kôyô van hay, mitiy van legmel nonon nen e ~ kôyô mitiy van ~ (ba so kêy mawanwan bah, aa?)



Tô— kê nihatig hag nen so ni¼ôl nen en, kê nipdin van hiy kê nêvêtbê vôyô. Nêvêtbê vôyô a nêvêtbê nem en.



Nen e, kôyô mitiy van, mitiy van e: kê niyo¾teg qele kê a nenem ni¾it kê e, kê niwuh. Kê so nimtiy e, kê nimtimtiy lêlêge! Veg a nenem en!



Tô— kêy tig van so van yow me, qe so yap nisiok nen e, kê wo “Ohoo, makôh no tayap vêh nisiok mahgêk!”



Wô



Kê nitêy nisiok nonon qele nôk en: kê nivan yow, môk veteg hôw lenaw en. Tô— yem kal hag êgên.



Ba kê wo “Netetgoy mino anen. Mahê natvale so



Yem kal nen tô kê nigam me: kêy gam me. Gam me, van me, van i van i van i van en ~



Ba kê niwow van hiy welan t’A¼eg so nahap nan wow tô qele gôh?”



“Êêy!

Kêy van me hay Ayve¾ en (Kimi nêglal napnô su a ate hag tô hay gôh?). Ba kê et van te lô yow me tekelgi, lok yow me hiy no ½otlap ~ ba kêy van lok me ¾a hay aslil. Wa— napnô su, napnô liwo. Ba kêy van hôw me en, ba mahê musu den nisiok en! Kêy so van hôw me, so kal bat van, ba namtehal nusu. Ba tô— kê niyow hatig hag so kê so ni‘yowvaysam’. Kê nivan lok me tekel ok, tô so kê so niak qe so nisiok niplag lok. Tô kê nivan yow qele kê, nivaysig hôw ewa nêvêtbê vitwag nimwoy. Nimwoy nen e nenem en nihatig hag nen tô— nivan hay Apnôlap ~ nivan yow me Ayve¾. Tô kê mêtêy goy êwê nêvêtbê vitwag etô, kê ni¼ôl têy lok hôw Ayô tô nivan hôw tô— Qiyig kê en, Ayô hag tô gôh en, nenem ¼adeg; Apnôlap, nenem ¼adeg; Ayve¾, nenem ¼adeg. Tô nulsi kaka nonondô mabah hôw gên. Navap ta¼ag nan mabah hôw gên.



G F Nêk nemyôs so nêk so et nahaphap a nonon Yoymal en: nêk van hôw Ayô ewa— natno tamge nonon en tô en, netwol qele nôk ~ nêqêthêlê¾ nonon aê ~ nevet liwo qele nôk, nevet sekeske nonon, a kê niwoswos nêmtot ne siok nonon aê. En lepgetô gaydê¾ qiyig kê.



hiy yoge matag noyô mey lok hôw me e so “Itôk so yoge lômlômgep susu gôh kê, kôyô bulsal.”



Yoge bulsal † Hansel – Ma¾go



T



og tog i van en, ige togtog sil, hôw ½otlap en. Ba ige togtog sil nen en, hôw me lok me antan, nalqôvên vitwag tiwag mi nat¼an vitwag mepsis êntêyô vitwag, nat¼an.



Bastô, lok hag Aplôw, nat¼an tiwag mi nalqôvên vitwag, kôyô mepsis êntêyô vitwag yow nat¼an. Vêtmahê a lotogtog noyô nen, kôyô et êglal te kôyô. Ba tita nonon mey nat¼an a tog tô lok hôw me a antan en, kê nilep êntên e, ba kêy van hag so van lêtqê a Aplôw. Kêy van hag nen en, kêy muwumwu bah van lêtqê nonoy nen en, bastô etsas van nôlômgep su vitwag a— êntên mey hag Aplôw a kê mepsis a nat¼an vitwag se. Bastô yoge matag noyô hag e, tita nonon kê nivap van



Nen e tô, yoge matag noyô nen hatig lep êntêyô nen e tô kêy ¼ôl lok hôw me. Tô kêy togtog van nen e yoge lômlômgep nen e kôyô lililwo hag. Kêy motog van i tog en, kôyô milililwo galsi, bastô ~ qô¾ vitwag se nen en, qe so kôyô mal lômlômgep êgên. Ba mey nôlômgep vitwag en, kê hohole van hiy tita nonon (mey nôk en, yohê lok hôw me antan), kê nivap so “Talôw e gên van tatal hiy bulsal ¾a hag Aplôw.” Nen en, bastô kêy tatal têy kêy hag nen e ba kôyô vatvat nonoyô e wo “Lôqô¾ qele nôk, dôyô van hag qô¾ a— a Qôyê.” (lepnô vitwag, lêvêthiyle gên a— a Aplôw yeh, lok hôw me antan yeh). Ba so kôyô so togqô¾ hôw gên. Tô, nôqô¾ nen nivan me nen en, kôyô mavatvat so mey a hôw me antan kê nip¾on namun nômômô. Alê, mey lok hag Aplôw so kê nilep namun negengen, nêdêvet, kê nivan me ninyê, nisalsal dêyê kê; alê mey hôw en nip¾on me nômômô, alê kôyô gengen tiwag bah e tô kôyô qoyo ¼ôl¼ôl lok se.

Tô dê¾ me lataem nen e tô lêvêtmahê nen en, lôqô¾ mey a so kôyô so gengen aê en. Bastô mey hag Aplôw en, nilep têymat negengen namun, tô kê nivan ¼ag hôw me êgên. Van ¼ag hôw me nen e tô kê nisalsal nagayô êgên. Nisal nêdêvet, naptel, tô nitêymat qêt hôw negengen nimnog, tô kê ninyênyê a êplôn en. Kê menyê kê van, menyê kê van, menyê kê van, nalo en nivanvan geh. Va—n, dê¾ me lêlwomyen, êplôn en tateh qete. Kê menyê kê van, menyê kê van, nalo mitig têqêl van lelo vêtêl qele nôk, dêm so êplôn en so nivan me, tateh. (Mey nôk en aa, êplôn mey a hôw antan en, kê mal mat. Kê mamat.) Tô kê nihaghag dêyê van, hag dêyê van, dê¾ van lelo têvêlêm qele nôk, wa kê et hôw qele kê a tig lô me a qotmet. Nen e, bastô kê wo “Ipluk mêdê¾ êgên! Kê wun so nisok sas te mômô, ba kê wun magalês kê so kê so nisok te mômô.” Tô kê medel i van en, wa nidê¾ kê me, vêtmahê nivan hôw, tô qe so nisu mêlêglêg êgên.



Tô kê so “Bulsal, nêk mêdê¾! Oo, no mal van tô me, mahag dêyê nêk van, hag dêyê, tateh. Nok dêm so nêk tavan vêh te me, ba itôk, nondô qulqul namaymay, tô no mahag dêyê nêk van, dê¾ vêtmahê nêk mêdê¾ me. Ba itôk, negengen no mal têymat qêt. Ba dô sal êwê nômômô nôk en, dô gengen bah ewo tô… dô mitiy, talôw etô nêk van, alê nok van.” Nen, tô kôyô sal hag nômômô nen en, tô nômômô nitêymat hôw tô kôyô so gengen. Ba mey a bulsal nonon a— lok hôw me antan kê, hôw me antan en, kê mavap van hiy kê wo “Bulsal, nêk et et vêglal te no?” Ba bulsal nonon mey a hag Aplôw e, kê wo “Oo! No nêglal nêk. No nêglal so bulsal mino inêk en. Nuqulqul nondô a dô meqtêg yak me a nusu.” Ba kê et lep qete van a lêqtên a so kê mal mat en. Kôyô su haghag van tusu gengen nen e, kê nivap lok van wo “Bulsal, nêk et et vêglal te no?” Kê nivavap qele nôk e tô— so mey hag en so nidêm vêglal van hiy kê so ikê qele ave. Ba bulsal nonon e wo “Oo! No nêglal nêk!” Tô kê nivêhge kê vagtêl, kê nivêhge kê vagtêl nen e, ba kê nivan lêqtên mey a hag Aplôw en. Kê wo “Oo, bulsal, no met vêglal nêk êgên.”

Kê wo “Nêk wo met vêglal no qele ave, ba anen. No mal mat. Ba itôk, nêk tog mêtêmteg. Dôyô gengen bah nôk en, ba dôyô vêykal ¾a hay a luwutwut alge gên. Ba dô so mavan qiyig hay en, kêy kolkol tô hay en. Nokolkol liwo le¾. Nalaklak liwo le¾, kêy laklak. Ba dô wo mavan qiyig hay en, welan nonoy kê tavap qiyig so ‘Môkhe sêysêy tamyam gên! Net vitwag aê tege mi gên kê, a kê nêh! Ba gên tukuy qiyig kê!’ Ba kê so mavap qiyig so ‘Gên kô¾kô¾lat namnengên!’, ba nêk lep nêqêtênge a nususu ôk, bastô nêk têy van lemnê. Eksas van so gên titig walêg qiyig, ba kê tetgal qiyig gên. Tô kê so mavap qiyig so ‘kô¾kô¾lat namnengên’ en, ba nêk lep nêqêtênge susu en, ba nêk vigiy qele nôk e, ba tô



kê nimlamlat. Tô kê nêglal so nêk kô¾kô¾lat namnê. Kê têvêhge qiyig nêk vagtêl. Vitwag se, so gên so gaygayêy ~ gaygayêy, a— ¾it¾it nêlwoge (a so ¿ ¿ ¿, qele gên). Tô so kê nivan qiyig me hiy gên del a—, ige tamat del geh nôk en, ige tamat del en tagaleg qiyig qele anen. Ba kê nidê¾ qiyig nêk me en, a—? nêk lep nivingey vôyô, tô oh maymay van kê so ni¾ey¾ey; tô kêy dêm van so nêk mal gaygayêy nônôm. Bas tô, vitwag se, gên lak van i lak en, kê tavap qiyig so ‘Tig yoyo¾! Net vitwag aê tege mi gên kê, kê nêh! Ba leplepyak namtangên, ba môk lok van!’ Bastô mey nôk en a—, dô lep a natmatvêvê (Nêk nêglal natmatvêvê? Kê nihaghag a lêqêtênge a nemye¾. Nêk et van a kê nilawlaw a qele namte et.) Ba nêk lep e, môk vôyô : môk vitwag me nôk, môk vitwag me nôk. Môk vitwag tekelgi, vitwag tekelgi.”

Tô kê wo “Itôk. No mal lep nêdêmdêm a nêk vap me en. Nohohole a nêk vap me en, no mal êglal êgên.” Tô kê melep nivingey, melep nêqêtênge susu a nemlamlat, bas tô melep namatvêvê nen, tô kôyô van. Van i van van en dê¾ hay alge, yo¾teg hay en a— nokolkol en: hiywê nowmat! Nokolkol en nilwo. Kêy lak tô en, hiywê! Kôyô dê¾ kêy van nen e wo tô a— lak biyi¾ kêy. Lak walêg van, lak walêg van, lak walêg van ~ Amtal¾an net liwo ne tamat en, kê nivêhge kêy wo: “Igên del, tig yoyo¾! Nômôkhe sêysêy tamyam nôk en aa, gên mas kuy nêqtên a isqet agôh! Net vitwag a— mi gên gôh en aa, kê nêh laptô! Ba gên mas kuy kê! Alê, ige del tig walêg!” Ige del tig walêg qêt. Tiwag mi net mey a nubulsal nonon a nêh en, kê aê.



Tô a kê vap van hiy kêy e wo “Alê, gên gaygayêy!” (so kêy ¾it nêlwoy) Tô kê nivan hiy natmat mey nôk, kê vap van so “¿it tog nêlwê”, natmat mey nen nigaygayêy : ¿ ¿ ¿. “Alê, vitwag se!” Vitwag wo ¿ ¿ ¿. Kê mavan van van, ige del e dê¾ me hiy kê; nen e, kê nilep nivingey, tekelgi tekelgi. Ba kê nioh qele nôk en aa, qele a so ‘¿ ¿ ¿’, qele agôh. “Oo, itôk, alê! Tateh, tateh et mey a nêh agôh. Kohed, gên laklak lok.” Kêy lak van i lak i lak i lak i lak en e kê wo “Gên tog yo¾! Môkhe sêysêy tamyam nôk en aa, gên mas kuy nêqtên a— isqet agôh! Net mey a nêh, kê tege mi gên alon agôh! Gên tig walêg qêt lok!” Tig walêg nen, kê wo “Alê, gên kô¾kô¾lat namnengên!” Kê nivanvan hiy vitwag, kê nikô¾lat nihiy a lemnen en. Van van hiy vitwag, kê nikô¾lat nihiy lemnen. Kê mavan walêg a— ige tamat a kêy na¼adeg geh nen e, kêy magaleg qele anen.

Dê¾ me hiy kê, net mey a nêh en kê nilep nêqêtênge en aa, nipgipgiy qele nôk en, nêqêtênge nimlamlat. Kê wo “Tateh! Kê tateh gôh. Gên laklak lok!” Nokolkol en, nokolkol e nilwo. Nen e, kêy lak van i lak i lak en, kê nihig goy lok kêy, wo (mey nôk en, vêtmahê nivanvan me, sisqet so nimyen êgên) ~ wo “Gên leplep yak namtangên! Ami del tig walêg lok se!” Ige del tig walêg qêt lok se, kê nivan me niqtêg van hiy vitwag, wo “Lep yak namte!” Kê nilep yak namtan, kê nitig hôw, ewa “Môk lok van!” Kê nimôk lok van. Ige tamat del geh nen en, kêy magaleg kêy qele anen. Dê¾ me hiy kê, matvêvê a kê mômôk tô a tekelgi tekelgi.



Nen e wo “Lepyak namte!” Kê nihatig hag nen, nilepyak vitwag vitwag, nitêy goy, “Môk lok se van!”, kê nimôk van. Kê nimôk lok se van nen e wo tô welan nonoy e wo “Tateh, kê tateh gôh. Gên laklak lok!” Ba mey nôk en aa, bulsal nonon mey a mal mat kê mal vap van hiy kê so “Vêtmahê so monognog meyen qiyig me, no so mitig ¼ag qiyig so meskiyak qiyig en, nêk dam no.” Bastô kêy lak van i lak en, yo¾teg van qele kê a— vêtmahê ninognog meyen me nen en, tô bulsal nonon mey a mal mat kê wo “Bulsal! Dam êgê lêklek! Dô yow êagôh!” Tô so kôyô so valag êgên. Nen ewo tô a— kêy laklak walêg lavetô wa bulsal nonon mey a mal mat en, kê a mitig ¼ag nen en, mey a nêh en madam kê. Kôyô a meskiyak va~n dê¾ yow qele nôk nen e wa, welan nonoy net

vêglal kê wo “Môkhe sêysêy tamyam e tô sikyak vatag yow! Dam kê!”



Kêy dam kê yow me nôk e, vêtmahê nivan me tô kê so nimyemyen geh me êgên.



Ige tamat del geh nen e tô a damti kê êgên. Damti kôyô yow nen, kôyô meskiyak meskiyak, hêw têqêl hôw luwutwut, leqya¾, vêykal lok luwutwut, hêw têqêl, valag me nen e, dê¾ me natmat vitwag hag tô nen aa, a Natmat Lah. Nalah nonon nilwo.



Tô a kê meskiyak nen e, vêtmahê nimyen galsi hôw nen en aa, tô kê niyow sey lô van a lepnô nonon a lê¼ a Aplôw nen e, tô kê nimat ¼ôl.



Kê mitiy tô nen en aa, mey a nêh en niskiyak me nen e, vaysig veteg van a lalah nonon, e kê nigayka yak me nen wo “Eeeeeey! Nahap gôh?!” Nen e kê niskiyak tasga. Ige dê¾ kê me nen wo “Nêk metsas net sikyak vatag me gôh?” Wo “Oo! Valag vatag yow anen!”



Tô kêy wow goy van hiy kê tô ~ wow goy kê van i van en, kê niêh lok me nen e, bastô kêy vêhge kê van so “Qele ave?” Tô kê nikaka hag namtehal mey a kôyô mavan tô aê en. Kaka qêt van aê nen e tô, nibah êgên. Tô nakaka noyô en nibah hôw gên.



R o m a ¾m a ¾a n



Van i van en kê nivan tô, nivan lok me. “Kômyô melep nihnag?” — “Ooh! Kamyô melep nihnag. Mal sal.” Kê nivan tô, nivan lok me—



Moses Meywêlgen – Lahlap



T



og tog i van en yoge matanig noyô. Kôyô tog van i tog i tog en: visis hôw nen, nat¼an. Kôyô môbôg kê van i bôg en: kê milwo.



Qô¾ vitwag, kôyô haghag nen wa— imam nonon nivan, so niyapyap. Van i van en, niyapyap ~ Niyap kal hag nen: niyap yak nalqôvên vitwag, tiwag mi êntên.



(ba nalqôvên en kê natbunbun) Kê nileveteg nihnag: kê nisiy, van lok me, mal ôy lok! Kê nivan tô, van lok me “Kômyô melep nihnag?” — “Ooh! Kamyô melep nihnag.” — “Kômyô et leplep te bahap? Nat¼an tegha nileplep van hiy kômyô?!” — “Tateh! Kamyô meleplep tô anen. Kamyô kukuk, kamyô qa¾yis, gengen.” Oo! Kê niboel kôyô! — “Ooh! Nat¼an tegha nivan me nileplep nihnag hiy nêk. Et–nihnag nagantêl te!” Kê niboel kôyô êgên.



Kôyô vêykal têy me lepnô: kêy mahag van i hag en— tô kê nilep nalqôvên nan hiy nôlômgep nonon so kê so nileg mi kê.



Kôyô hag tô te¾. Kê nite¾ te¾ te¾ te¾ te¾!



Nileg mi kê, kêytêl motog van i tog en ~



Kê mahag van i hag en, tô ~



Mahê so kê so nivan lêtqê en, nalqôvên en nilep nihnag, nisiy, nikuk.



Te¾ te¾ van nen, kê nidêm lok so kê mavan me ¾a lenaw.

Qô¾ vitwag, êgnôn nivan lok se hêyêt, nimwumwu, kôyô haghag van nen, tô— Êgnôn ni¼ôl me, niboel kôyô. Boel kôyô nen, lemtap, kôyô so qa¾yis; qa¾qa¾yis nen en wa— êgnôn niboel kê tô, nivêygêl kê, niwoh kê, nil¼eh kê. Tô kê nite¾. Kê nite¾ nen, nilep nihintôy, nihintôy nitôytôy napyêyag, nayo bak ~ nivêl sey van vêtmahê vitwag. Mahê kê so nitôytôy, kê nise neh. Neh non Iqet: Rovawel go wevêvê dursi velvel wi e eta ¼enigerme tumirta veru¼ Rovawel go wevêvê dursi velvel wi e eta ¼enigerme tumirta veru¼ Ronawvan me ê me gos re wovegduk nina na tivale relir mesri mahê a kê na pa mate den na li¾am deroveris wol¾evui ni magte ni mewut nina nenur we gawe nenuk wevut



Kê nitôy, nitôy, tôy tôy tôy sey van vêtmahê vitwag napyêyag, nilep nep, nimôk nep van aê, nep nilawlaw ~

Êgnôn qa¾qa¾yis tô nagaytêl aê en, lemtap… Rovawel go wevêvê dursi velvel wi e eta ¼enigerme tumirta veru¼ Rovawel go wevêvê dursi velvel wi e eta ¼enigerme tumirta veru¼ Ronawvan me ê me gos re wovegduk nina na tivale relir mesri mahê a kê na pa mate den na li¾am deroveris wol¾evui ni magte ni mewut nina nenur we gawe nenuk wevut



Kê nitôy, tôy tôy tôy tôy tôy tôy sey van. Tôy qêt bah nen, nimôk nep van, wa nivan sisqet nep van nobo êntên.



Tô kê niqtêg lok se neh nen, kê niqtêg lok se, kê nivasig: A e a ê wa ê oaiêoe ve ta¼e nina sek na i Roma¾ma¾an na mewu ta alu



Kê niyow lep, tô nep nigen qele¾ kê êgên! Yow bah lep, nep megen mi gen en, gen mat. Êgnôn sikyak yow me: “Eey! Yoge gôh kê ave?” — “Ooh! Kôyô mesese eh tô anen, ba kôyô mal qele¾! Igni moyow a lep.” Kôyô van me, sok van, nep mal gen mat kê, mabah. Tô— mabah êgên. Nakaka namuk nibah hôw gên.



Kêytêl wo “Ba kamtêl so galeg qele ave?”



Ên t ên W êt a m a t Richard Wôris Lerig – Qêg¼agde



T



og tog i van en, newelan vitwag. wôy vêtêl.



Êntên



Kêy tog van i tog i tog en, ba ~ nôtôti qêtênge vitwag, napol, kê nitigtig sisqet lê¼ nonoytêl.



Ba napol nen e, welan nen kê so nivan hôw so nitmayge en, kê nigen êwê a apol nen e, kê nilômgep lok. Ba mahê kêy togtog nen e, kêy et van nêwe têtênge en nivanvan geh. Kêy et êglal te so nahap nileplep. Qô¾ vitwag nen e, welan nivap van hiy têlge nêtnêt¼ey nonon en, wo “Ey! Têlhê! Nok et nêwe têtênge gôh, kê niqleqle¾, ba nok et êglal te so nahap nileplep. Ba no nemyôs so ~ kêmtêl temyi¾ vêh no so etsas me so nahap nileplep nêwe têtênge gôh?”



Imam nonoytêl nivap van hiy kêytêl wo “Qiyig, no nemyôs so gên van muwumwu bah nongên, gên van lok qiyig me en. No nemyôs so: vitwag, wotwot¼ag, nêk lep negengen nagôm, ninin neme, ba nêk van yow hag day no a yow a lôtôti qêtênge en. Ba nêk et tog so nahap nileplep nêwe têtênge en? Nêk wo metsas, nêk wo mêtêy qal, so wo nemen, so wo nêk wo mêtêy maymay, si so nêk wo et têy maymay te, nêk wo mehew êwê nêlên, itôk anen.” Wotwot¼ag wo “Itôk, imam.” Kêy van muwumwu nonoy va— van dê¾ me lemyêpyep, kêy suwsuw bah nen e, wotwot¼ag nilep yak negengen nagan, ninin naman, natno mitiy nonon, tô nivan yow lal¾e qêtênge. Van yow lêwe têtênge nen, vahyeg natnon hôw ~ Kê mahag, mahag, mahag, mahag van i van i van en, wun dê¾ nalo so¾wul. Tô ~ kê nigengen. Kê nigengen bah, kê mahag, mahag, mahag van i van e, namatmayge so niak kê en, kê wow so kê niin ninin naman. Kê niin ninin naman nen, van i van en, kê niyo¾teg a nibia muwuh kê. Nibia muwuh kê nen e tô, kê mahag dê¾ van tege lelo so¾wul nan¼e vitwag, qele nôk, tô nivan dê¾ van

lelo vitwag lemtap. Nibia muwuh meh kê nen e tô, kê nimtiy. Kê nimtiy wa, lêwe têtênge a kê metet tô aê en, kê nimatyak me lemtap en, mal qele¾ êgên! Kê nihatig hag tô nivêl yak nahaphap nonon en, van lok hay hiy imam nonon. Imam nonon nimatyak yow me, wo “Qele ave? nêk metsas?” Wo “Oh, imam! No mahag dê¾ a— lelo vitwag. Tô, nok mitiy, wa tô nahapqiyig nivan me tô nilep nêwe têtênge a no metet tô aê en!” Kê wo “Ooh, itôk. Wotwotmehiy, qiyig en, nêk helet te mu, nêk helet egal te mu.” Wo “Itôk, imam.” Kêy van muwumwu nonoy, van van megengen lêlwomyen; bah, su ¼ôkheg goy bah, kêy van muwumwu lok se. Lemyêpyep, kêy dê¾ lok me nê¼ nen e kêy suwsuw. Suwsuw bah nen, akak gay nen e, wotwotmehiy nilep negengen nagan e nivan. Van yow a lal¾e têtênge se en. Van yow nen, hag hiy hôw, vahyeg natno tamge nonon hôw, hag hag van van i van i van e, kê wow so kê so nigengen. Kê nigengen bah nen, kê



mahag, mahag, mahag van van van dê¾ tege lelo so¾wul. Tô, kê niyo¾teg van so nimtiy nen e, kê nilep ninin naman e tô niin. Kê min van, min van, in i in en in mah. Kê mahag van natkelgi nen, kê niyo¾teg nibia nuwuh kê. Kê mahag dê¾ van tege lelo vitwag nagaytegi nen e tô, nibia nuwuh se kê ~ kê nen hiy. Kê nen hiy hôw nen e net hag a— lêwe têtênge a dam tô en. Kê met goy van, met goy van i van en, nibia muwuh kê nen e wo tô kê nimtiy taq den. Nemen nen nivan me, tô nilep yak nêwe têtênge a kê metet tô aê en. Tô lemtap, kê nimatyak me, so niatyak hag qele kê: nêwe têtênge en mal qele¾! Kê nivêl yak nahaphap nonon tô nivan hay, imam nonon mal matyak. Imam nonon nivêhge kê van “Qele ave?” Kê wo “Ooh, imam! No mahag dê¾ a— lelo vitwag, si so nagaytegi vitwag qele nôk. Tô a— nok mitiy; nahapqiyig en nivan me tô nilep nêwe têtênge a no metet tô aê en!” Imam nonon nivêhge kê van “Tô, nêk et etsas te?” Kê wo “Tateh.” Kê wo “Itôk.”

Kôyô hohole laptô, wotwottigiy nivan yow me. Wo “Imam, qiyig e ino. Nok helet egal te muk se qiyig.” Kê wo “Itôk.” Tô akvayge tot matap bah, kêy van muwumwu nonoy. Lêlwomyen, kêy van me, akvayge bah, kêy ¼ôkheg goy bah natkelgi, kêy van lok. Kêy muwumwu bah, kêy van lok me nen tô ~ akak gay, suwsuw… Wotwottigiy en nihatig hag nen tô nivêl nahaphap nonon, negengen nagan, nivan se yow lal¾e qêtênge en. Kê nivan yow nen tô, nivahyeg natno tamge nonon hôw, kê nien hiy van. Kê men van, men van, men van i en en, kê wo “Ooh! Nok gengen!” Kê nihatig hag nen tô nigengen. Kê nigengen bah nen e, kê wo “Ooh! nok wun lep ninin nemek êagôh!” Kê mêdê¾ van i dê¾ e, kê wo “Ooh! Nok in qiyig, nibia niwuh no, tô nok mitiy. Ba nok hag se bah natkelgi en!” Kê mahag van, mahag van i hag i hag i hag e ~ Lelo so¾wul nan¼e vitwag, kê wo “Itôk, nok wun lep nibia nemek êgên!” Tô— kê melep ninin naman nen, kê min van, min van, min van, min van in i in en, ninin mabah. Kê mahag van, mahag van dê¾ van lelo vitwag.



Kê mahag van, hag van dê¾ van nagaytegi vitwag. Kê yo¾teg van a so kê tiy mitiy êgên. Wa kê so nimtiy, kê wo “No wo memtiy qiyig gôh antan gôh, nahapqiyig nivan me nilep qiyig nêwe têtênge a nok etet aê gôh kê en, no têglal vêh te. Ba haytêyêh so nok yem ketket êwê ¾a hag alge! Tô nok mitiy a lêwe têtênge nan.” Kê nihatig hag tô niyem ketket hag alge êgên. Yem ketket hag, nien hiy van lêwe têtênge qele nôk, nimôk namnen van a lêwe apol en. Tô kê nien van i en en wa ~ kê so nimtiy, tege lelo nagaytegi vôyô. Kê so nimtiy wa ~ kê su yo¾teg qele kê a— yow taq. “Ooh! Nahapqiyig nan gên!” Yow taq van lêwe tênge, kê niat yak hag qele kê: nemen liwo! Tô kê nitkuk maymay kê en, metkuk maymay nemen nen e tô a— nemen nen niwlêwlês nen e, nemen nen nigap wa kê nitêy maymay nêlên. Kê nihag tô niet hiy nemen nan en, nemen nan en kê noy nahapqiyig vitwag qe so nuqul, si so naqa¾ye mas¾êt. Kê net tô nemen nan mavan nen e kê met nage nen malaw, tô malaw, tô malaw, tô malaw, tô malaw va— van dê¾ a lôtôti tô en, meqle¾ a lôtôti tô en.

Tô kê nihêw têqêl lok hôw antan, nien hiy hôw. Et misin te, vêtmahê nimyen. Kê nihatig tô lokveg yak natno mitiy nonon nen, nivêykal. Van hay me, imam nonon mal matyak. Imam nonon nivêhge kê van “Qele ave?” Kê wo “Ooh, imam! No metsas agôh.” — “Qele ave?” — “Ooh! Akê nemen. Nemen liwo. Ba nok heletetgal so têy maymay kê, nok akak lêlêge, nemen nen nemen liwo! Ba et van en, nêlên gên.” Kê wo “Ooh, itôk. No nemyôs êwê so nêk so etsas êwê so nahap, nahap a leplep nêwe têtênge en. Ba itôk, ta¾a so nêk met vêglal van so nemen. Itôk, van me ¼ôkheg.” Imam nonon leveteg van nêlên en, kê wo “Nêk ¼ôkheg, kemem van lep negengen nagangên.” Kê nisuwsuw galgalsi bah, nimtiy, ikê tiwag mi yoge yathêthên en; kêytêl van. Van hay nen, hay neqet, gil nihnag, van yow me, wuh noqo, gismamat qêt negengen nagay del êgên. Kêy qa¾yis; a¾qô¾ nen, lêtne qô¾ laptô e, kêy matyak. Tô ~ ôw naqa¾yis nagay nen; teytey yak nahaphap



nen e, imam nonoy wo “Gên lep namtehal tô gên van êgên!” Kêytêl wo “Gên so van ave?” Wo “Gên van sok a nemen a leplep nêwe têtênge agôh.” Vêhge van wotwottigiy, wo “Nêk met kê mavan lô ave?” Kê wo “Imam, kê mavan hay en, meqle¾ hay a lôtôti tô en.” Kê wo “Itôk. Gên van a— dam a— vêtmahê anen.” Kêy teytey yak negengen nagay, nagayga; imam nonoytêl melep van hiy kêytêl nagasel lililwo wôy vêtêl, qele so nabayônêt. Kêy van van van van van van, dê¾ hay lôtôti tô en. Van, at kal hag letô en, van hay qele kê: naqya¾ liwo tele¾le¾. Naqya¾ nen e, nêk et van qe so naqya¾ nen en kêy nôtôy velqô¾. Nôtôy velqô¾: nawawah a nawawah! Imam nonoytêl wo “Nemen nen, natnon agôh. Kê notogtog antan agôh.” — “Ba tak qiyig qele ave?”, kêytêl vêhge van imam nonoytêl en. Imam nonoytêl wo “Wotwot¼ag, en tô nôk, kamtêl voyoy nêk, nêk hêw têqêl.” Wotwot¼ag wo “Ohoo, imam! Nok mêtêmteg!”

Wo “Itôk. Wotwotmehiy! Qele ave, a kamtêl voyoy nêk?” Kê wo “Ohoo, imam, itôk, ba nok mêtêmteg.” Wotwottigiy wo “Imam! Kêmtêl voyoy no: nok hêw.” Imam nonon wo “Hiywê?” Kê wo “Ooh!” — “Oh, itôk.” Imam nonon lep van hiy kê nagasel liwo nen; lep van nili men nen; kê wo “Nêk van, etgal tog so napnô si so…? Nêk et tog so nemen aê antan en, a nêlên qele nôk?” Kêytêl hatig hag nen tô voyoy kê êgên. Voyoy têqêl kê hôw leqya¾ nen va— van, kê so nidê¾ hôw antan qele kê: namtehal liwo! Qe so namtehal ne trak, namtehal liwo. Nagayga en dam tô nen, kê nita¼yeg nagayga, tô nilep namtehal êgên. Kê nivan i van en, van yow me lemtehal nen, so et yak yow qele kê: na¼at liwo! Qoy goy tô namtehal. Kê nivan yow me, so nivan heylô van; kê nihohole van hiy na¼at en: “Nêk tukêg vêh so nok van vagêh?” Na¼at en niququleg nêqtên. Kê wo “Nêk ukêg no, nok van. Ukêg no, nok van heylô van.”



Kê wo “Ohoo! Nêk tavan vêh te!”, na¼at en nihohole van hiy kê. Tô— na¼at en niboel kê nen e, kê niyow van hiy kê. Kê niyow van hiy kê nen e, kê nihêlat nênlon vagtiwag. Va—n, kê nimhe lok se kê! Yow van hiy kê vagyô, kê nihêlat. Kê moyow van hiy kê vagso¾wul, nêqtên so¾wul, e kê mehel ¼êt¼êt qêt. Tô ~ kê ninyê lok goy te so kê nimhe lok se kê, tateh; tô kê nilep namtehal tô nivan. Kê nivan yow me, van yow me lemtehal, so et van qele kê: nage vitwag tig tô nen. Qele so nôbôlôk en, ba nohon nonon vitwag woy: naraino. Kê nivêhge van so “Nêk tukêg vêh so nok van vagêh yow?” Nage nen niququleg nêqtên.

Tô kôyô vêyvaleh van i vêyvaleh e, naraino niboel kê nen e niyow van hiy kê. Yow van hiy kê nen e tô, ya¾fala en, kê nivan yak den kê, kê mavan men¾eg kê van lêvêtan en, nitig vah. Kê mitig vah nen e tô ~ kê hatig hag tô nilep yak nagasel nonon e tô, nihig kê aê nen e, nihig mat kê. Tô kê nien non tô nen: kê nikalô yow. Kê nikalô yow me qele kê, so niet qele kê: napnô liwo le¾! Kê nitigtig tô nietet kêlkêl nen wa so niet hag qele kê: na¼al¼al tig tô. Nimisis vitwag tig tô nen e, nimisis en niat yak hôw me hiy kê, nietsas kê. Tô kê nialveg kê, wo “Eey! Van tô me!” Tô nimisis en nigityak hôw me hiy kê nen e, kê nihohole van hiy kê wo “Nêk van me gôh so akteg? Nêk et êglal te so imam mino nuwuwuh et en?” Kê wo “Ohoo! Nok so vêhge nêk so: nili men nôk, nemen nan tateh me gôh?” Kê nilep van hiy kê nen e kê wo “Eey! Nili men agôh! Non imam mino! Nemen gôh kê, non imam mino!”



Kê wo “Ba nemen nan ave?” Kê wo “Hag lê¼ en.” — “Ba imam nônôm?” Kê wo “Imam mino hag lê¼ en.” Kê wo “Dô tavan, no tet vêh kê?” Kê wo “Ohoo! Imam mino, kê nuwuwuh et!” Kê wo “Dô van vege, nok et vege kê!” Kê wo “Alê, itôk; dô van.” Kôyô van, tô van dê¾ hag me lê¼ en ~ Imam nonon, Wêtamat. Wêtamat en nihohole van hiy kê : “Eey! Nêk mêdê¾?” Kê wo “Ooh!” Wo “Itôk, hayveg me.” Lep bat kê hay nen ~ kê nivan hay, nihag hiy hôw, letno haghag qele gôh en; kê so niat yak hag qele kê: nage a nemen a vanvan têtêy a kê nilawlaw en, dam tô a lêqtên en, nôkôl! Kê nihag tô net van hiy en, kôyô kaka tô, kôyô Wêtamat kaka tô en, namtan vêlês hag alge en. Wêtamat nihohole van hiy kê wo “Intêl mitiy qiyig; talôw e nêk ¼ôl. Nêk tô¼ôl talôw. Ba intêl kaka bah nôk en, kômyô ¼al¼al mino van tatal têy nêk nêk etet mu mahê. Bah en, nêk van lok me, kômyô ¼ôkheg bah en, intêl van.

No tagaleg qiyig van hiy nêk nêvêvêhge vêtêl. Nok vêhge qiyig van: Totogyeg, no wo mêvêhge van hiy nêk tô nêk wo meplu goy, nêk wo meplu togolgol, nêk tô¼ôl talôw. Vôyônegi nan, nok vêhge van hiy nêk, tô so wo nêk wo mêglal napluplu nan, nêk wo meplu tenenen, igni a ¼al¼al mino anen. Vêtêlnegi, no wo magaleg van hiy nêk, tô so wo nêk wo meplu tenenen, nahaphap a lê¼ mino nôk en, nêk nemyôs e nêk telep vêh qele nêk nemyôs.” Kê wo “Itôk.” Kê wo “Nêk melep?” Kê wo “Ooh!” — “Oh, itôk. Kômyô ¼al¼al mino van tatal têy nêk, nêk etet mu mahê bah, kômyô van lok me. Van lok me, êntêl qoyo tatal têy, tô nok vêhiy nêk bege vêtêl êgên.” Tô ~ na¼al¼al en ni lep kê tô kôyô van êgên. Kôyô van tatal tatal van dê¾ me nen, van me lêtqê ma¾go. Nêtqê ma¾go nen e, kôyô tigtig qele gôh e kôyô et i et e, namtayô namalmaltê den. Nama¾go nen en, memen a— nêk et van en, vêylaw geh tô anen.

Tô na¼al¼al non Wêtamat en nihohole van hiy kê. Wo “Imam mino tagaleg qiyig van nêvêvêhiy hiy nêk en. Totogyeg, intêl tavan qiyig me lêtqê ma¾go agôh. Ba kê tavap qiyig me hiy dôyô so ‘Mitiy!’, dô mitiy. Bah e kê nivan lok se so ‘Sok no!’, dô matyak me kê mal qele¾. Kê nivap qiyig van me en: dô a mitiy, dô tabeg namtandô, dô matyak lok qiyig me, kê mal qele¾. Ba nêk et yak hag lama¾go a vêymen geh tô gên. Nêk et, et i et e, nêk et mey a so nemen a nemen, a nalawlaw a nalawlaw yeh en: ta¾ qal van, kê anen.” Kê wo “Nêk melep?” Kê wo “Ooh! Itôk, no melep. Dô van.” Kôyô hatig hag, tô van êgên. Kôyô van van van van me nen, sey lô me lêtqê kaskas.



Kôyô van van i van en, van me; vêtmahê vitwag nen, nêrêva.



Sey lô me lêtqê kaskas nen e, kê wo “Vôyô gên! Vôyônegi nen, kê nivan qiyig lêtqê kaskas agôh. Kê so mavap qiyig so ‘Mitiy!’, dô mitiy. Kê so mavap so ‘Sok no!’, dô matyak me kê mal qele¾. Tô nêk et: nakaskas qagqag taq tô gên. Nêk et a et i et en, nêk mas et galgalsi. Nêk et mey a so nitiy qagqag yeh den kêy en, hig qal van, kê anen.”



Kê wo “Vêtêlnegi nan gên. Intêl van dê¾ qiyig me nôk e, kê nivap se navavap se a— qele kê mavap tô me hiy dôyô en: ‘Mitiy!’, dô mitiy; ‘Sok no!’, dô matyak me kê mal qele¾. Tô ~ nêk et hôw antan en: nômômô valag kêlkêl tô hôw antan en. Nêk et a kêytêl goy hay, goy lok yow, goy hay, goy lok yow … Nêk et a so kêy so mavan bah e tô so mavan lok yow me, nêk et a so mey a— babahnegi en: nêk lep neqen qele nôk, ba yoweg goy kê van, ikê anen. Nêk melep?” Kê wo “Ooh!” Wo



Kê wo “Nêk melep?” dô van.”



Kê wo “Ooh!” — “Ooh, itôk,

“Itôk, van tô dô ¼ôl êgên.” Kôyô van tô van dê¾ me lê¼ non imam nonon na¼al¼al en.



Kêytêl van dê¾ me a lêtqê kaskas nen e, kê nihohole van hiy kôyô wo “Mitiy!”, kôyô mitiy. “Sok no!”: kôyô matyak me qele kê, kê mal qele¾ se.



Kê wo “Kômyô mal van bah?” Wo “Ooh!” Wo “Itôk, amyô ¼ôkheg, intêl gengen.”



Kê nihatig hag nen tô, net êgên. Nôlômgep en net sosok van a letweh tênge en. Net i et i et e, etsas mey a naqagqag a naqagqag a nitiy qagqag yeh den ige del en.



Gengen bah nen e tô, kêy ¼ôkheg goy bah natkelgi nen, kê wo “Intêl êgên!” Wo “Itôk.”



Kê a nihig qal van qele gôh en, nahô nihôhô e kê nikalô van me. Kê wo “Igni anen.”



Kêytêl van êgên. Kêytêl van van van van, van me nen e: van totogyeg me nen e, van me a lêtqê ma¾go en.



Kê wo “Intêl van!” Kêytêl van.



Kêytêl a dê¾ me lêtqê ma¾go nen e, kê wo “Mitiy!”: kôyô mitiy. “Sok no!”: kôyô matyak me qele kê, kê mal qele¾. Kê met van lêwe ma¾go geh nen, kê met i et i et e, mey nitiy lawlaw a nalawlaw a nalawlaw yeh. Kê a nihig qal van qele gôh e, nahô nihôhô e kê nikalô. Kê wo “Nêk tô¼ôl talôw.” Kêytêl van.



Van i van en van, van me vêtmahê vitwag nen, kê nihohole van hiy kôyô. “Mitiy!”, kôyô mitiy. “Sok no!”, kôyô matyak me qele kê: kê mal qele¾. Tô nôlômgep en net têqêl hôw qele kê, nietsas ige mômô en. Kêy goy hay, goy lok yow, goy hay, goy lok yow… Kêy goy bah hay, tô goy lok yow me, kê net a vitwag mahgen a atgiy. Lep yak neqen tô yoweg goy van nen e, nahô nihôhô e kê nikalô. Kê wo “Itôk! Bah êgên. Nahaphap vêtêl a no mavap

tô van nôk en, nêk mal lep qêt êgên. Intêl ¼ôl êgên.” Kêytêl van me, hayveg me lê¼ nen e, kê nihag hiy hôw a letnon e kê niet ketket hag e ~ nage a dam tô alge a nemen a vanvan têtêy tô en, namtan vêlês hag alge anen. Kê nihatig hag nen tô, kê wo “Nêk tô¼ôl talôw, tiwag mi ¼al¼al mino en, igni. Veg nahap a no mavap tô van hiy nêk en, nêk mal lep qêt, tô ~ en tô nôk en, nahaphap a lê¼ mino nôk en, nêk telep vêh qele nêk nemyôs.” Kê nivêl lô me a nêkês lililwo a qele gôh a wa nôsbôn, nêmlêit, nuqul, neleleh, natno mitiy… Nahaphap del en, a nivêl lô van me hiy kê en, kê wo “Nêk et namyôs nônôm e, lep. No tithig goy vêh te. Veg no mal vap van hiy nêk so nok galeg van hiy nêk nêvêvêhiy vitwag, so nêk wo melep, nêk wo makasem, tô nahaphap a lê¼ mino nêk temyôs vêh qele nêk nemyôs e, nêk telep vêh.” Namtan hag alge a— dam tô alge en. Kê netet vêlês hag alge anen. Kê nihatig hag, nilep van nuqul. Kê wo “Ohoo”, so kê et buste. Kê wo “Ba nêk nemyôs nahap?”



Kê wo “Namyôs mino, nage a dam tô alge agôh.” Wêtamat wo “Nage nen, temyi¾ vêh te nêk. Nêk mal lep nalqôvên mino, nuqul nôk, neleleh nôk, nososbên nôk so kuk nagamôyô aê; nêmlêit… Nahaphap geh nôk e, so kômyô lep a so kê temyi¾ vêh kômyô. Ba nage dam tô nen, kê temyi¾ vêh te kômyô.” Kê wo “Ooh, ba namyôs mino a nage agôh!” Wêtamat et ukêg te. Ba veg, kê mal vap vatag so ‘Nahap a lê¼ mino a nêk nemyôs qele nêk nemyôs en, nêk telep vêh.’ Ba Wêtamat et ukêg te nage anen. Tô, en tô nôk en, kê mas ukêg êgên. Tô Wêtamat nihatig hag nen tô, nihe hiy nage nen, lep van hiy kê tô nihey van lênlon. Kê wo “Itôk! Qiyig en, intêl temtiy qiyig en, kômyô temtiy vêh te me gôh. Kômyô temtiy qiyig a lê¼ non ¼al¼al mino. Ino mahgêk nok mitiy me gôh. Ba kômyô, kômyô mitiy lok hôw en.” Kê wo “Itôk.” Lemyêpyep, kêytêl suwsuw bah, gengen. Gengen bah nen e, kê wo “Itôk. Kômyô lep namtehal e kômyô van tô ¼ôkheg êgên. Veg intêl mavan meh tô aqyig.”

Kôyô van hôw nen, tô hayveg hay lê¼ noyô nen, tô en hiy van, kaka. Kê hag tô hag me lê¼ nonon en, yo¾teg tog so yoge mitimtiy te, tateh. Van i van en, dê¾ van nalo so¾wul nan¼e vôyô: yoge mohohole lap. Ba kê nemyôs so kê mas wuh kôyô, namyôs nonon so kê so niwuh kôyô. Kê magal kôyô van so kôyô vanvan nen e tô kôyô mitiy, wa tô kê nivan hôw, tô wuh matmat kôyô mi naqyê¾. Tô— kê nihatig hag nen tô— mahag van; kê net van so “Ohoo! Yoge gôh et mitimtiy te!” Kê menyê van, menyê van, tateh. ½al¼al nonon Wêtamat en nihohole van hiy nôlômgep e wo “Imam mino tuwuh qiyig dôyô. Ba nêk valag hiy yow aslil en, nêk et van nibin lol tô anen, ba nêk he me nibin en, ba lep me noel.” Kê nilep nibin tiwag mi noel nen, van me nimôk veteg kôyô van, vês¾êt kôyô van qele nôk, kôyô hohole! “Hatig tô, dô van!” Môk veteg nibin tiwag mi noel



tô kôyô hohole noyô tô nen. Mahê nognog meyen me êgên. Kôyô a hatig nen tô, lep namtehal tô a— van. Kôyô van van van van va— van, van dê¾ me lemtehal a nagayga dam tô aê a kêy mepyoy têqêl tô kê aê en. Wêtamat yo¾teg a so “Ooh! Vêtmahê kê nimyen êagôh!”, so kê nivan wuh vege kôyô a kôyô nêh en. Kê nivan hôw me qele kê, nibin tiwag mi noel hohole tô nen, kôyô tateh. “Aah! Kômyô so gal no? Makôh, so kômyô ave?!” Gityak lok hag en, lep nohos nonon, yow kal hag aê, valag êgên! Yoge mal dam ketket alge êgên, tô mal van! Van van i van en, nêdêmdêm noyô so kôyô van tô en, so mas van dê¾ a lataon. Kôyô van tô van tô va— van, van dê¾ hôw lataon nen; kôyô tatal kêlkêl laptô, imam nonon tiwag mi yoge yathêthên en, mal van me, tô hag tô gôh lataon en. Kêytêl lep negengen nagaytêl den nisto vitwag nen e tô, hag tô aslil lefranda nan nen, gengen tô anen.

Kêytêl gengen en, so et van qele kê a yoge lômlômgep en nivanvan van me! Vanvan van me, tiwag mi ¼al¼al non Wêtamat en. Kêytêl sêk aê: “Eey! Nôlômgep en vanvan tô agôh! Ba kê melep ¼al¼al non Wêtamat en!” Kêytêl yowlak goy kôyô van nen tô— lep vasgêt kôyô van me: “Amyô hag hiy hôw!” Kôyô hag hiy hôw nen tô— kêy gengen nen ~ Nemen liwo a mebel tô nêwe têtênge en, nivan me, nidê¾ me lê¼ nonon imam nonon qele kê: nage a kê oyoy en! So niat ketket hag qele kê: tateh! Kê nisok êgên. Kê nisok nen tô, nidam me êgên.



Kê nidam me tô nivan hey lô me lataon nen; vanvan me nen, ige hag gengen tô anen. Têlge matag yathêthêytêl en tiwag mi imam noytêl, tiwag mi ¼al¼al en. Kêy hag gengen tô anen. ½al¼al en so niet yak hag qele kê a— nemen liwo nivan me, kê wo “Eey! Nemen non imam mino gên!” Wa nemen en net vêglal ¼al¼al en. Tô— kê nihal têqêl hôw tô— nihag hiy hôw lêqtên ¼al¼al en; ¼al¼al en nitêy kê, tô nilep têqêl kê hôw antan. Tô kêy makvayge bah nen e, imam nonoytêl vap van wo “Itôk! Gên hatig lok, gên leplep gangên e tô— gên ¼ôl lok.” Tô kêy meleplep gay bah nen e, kêy hatig hag nen tô— ¼ôl lok hag lepnô nonoy tô— kêy tog lap êgên, tô— navap ta¼ag bah hôw gên.



T i ¾i e l o Woklo – Toglag



T



og tog i van en, togtog hag To¾o en. Namyanag liwo le¾ vitwag. Ba kê magaleg nêtqê nonon ¾a— letô alge.



Ba kê mavah yosveg naptel. Ba naptel nonon, vêtmahê kê so nô en, naptel nen kê nivan yow, sisqet kê nigaleg nêwan en, ba ~



Natmat aê, kê nivan me, kê nigengen naptel nonon en. Kê nivan me, vêtmahê lemtap kê nivan me so nitsêkêm e, natmat mal gen naptel nonon. Ewa kê ni¼ôl lok. Tog van i tog i tog en ~ Qô¾ vitwag kê nivan lok se me, kê nivan me so net naptel nonon wah ~ kê so et hag leptel alge qele kê : Natmat vitwag nen, nahan Lisêpsêp; ba ikê nebem êntên, nahan Ti¾ielo. Kôyô taq tô a leptel nonon

mayanag alge en. Ba kê nivap van hiy kôyô wo “Wêh! Kômyô gên?! Nok van me, nok etet naptel mino gôh… Kômyô nen a kômyô kuykuy naptel mino agôh!” Tô ~ kôyô hêw me hiy kê antan êgên. Kôyô hêw me hiy kê antan ~ Mayanag liwo le¾ e kê nivap van hiy Lisêpsêp wo “Napnô nônôm ave?” Kê wo “Ohoo, napnô mino yeh. No notogtog a yeh a letô alge.” — “Ba itôk. Nêk mal gen naptel mino, ba nêk lepyak me nênêt¼ey nônôm a Ti¾ielo en, nok lep kê. Nok lep kê, nok lep intik ge; nok van têy kê ¾a lepnô mino, ba nok bôg kê.” Tô Lisêpsêp vap van hiy kê wo “Itôk, nêk telep vêh kê.” Ba Ti¾ielo en, kê nat¼an; ba kê net maymay. Tô mayanag en nilep kê, tô kôyô ¼ôl me lepnô nonon mayanag; tô Lisêpsêp kê nihatig tô nigap qele¾ lok se ¾a letô liwo.



D E Tô ~ kôyô motog van; tog van, tog van i tog i tog i tog en ~



Ba mayanag kê melep me Ti¾ielo en, kê nilô¾lô¾veg kê a lolo ê¼. Ti¾ielo kê et kakalô te aslil, kê et etet te so naslil qele ave: kê nihaghag vêlês namun a lelo ê¼ en. Qô¾ vitwag nen, mayanag vap van hiy kê wo “Nêk hag qôtô; ba nok van ¾a lêtqê nondô leplep gandô gengen bah.” Tô Ti¾ielo wo “Itôk.” Taem mayanag kê mavan lêtqê en, tô ige susu a ige lolo vônô e kêy van me siseg me a lemtêgtap nonon mayanag liwo en. Kêy van me, siseg me lemtêgtap nonon mayanag liwo, kêy so et hay qele kê ~ Ti¾ielo kê nikalô me a lê¼ nonon mayanag e, kê niwak namtêgtap non mayanag, kê nikalô me. Tô kêy vap van hiy kê wo “Ey, nêk mavan lô me ave?” Kê wo “Ohoo: imam mino a mayanag liwo en, kê mepsis tô no.” Wo “Itôk. Ba nêk takalô vêh me so gên siseg?” Wo “Itôk! No takalô vêh yow hiy kimi so gên siseg.” Tô kê nikalô me êgên. Kê nikalô me nen, kêy siseg; kêy van tatal siseg a lokona geh gôh ~

Van van van van e ~ net vitwag miyim ap kê mi nevet nen e tô, kê niboel kêy êgên. Kê moboel nen e tô, kê mete¾te¾ bah nen ewo ~ kê nivanvan hiy kêy tô nitit net vitwag den kêy. Tit nen e, tit sisgoy kê ¾a antan. Tô ~ kê nigityak bat lok hay lê¼ nonon mayanag a imam nonon en, tô nilokêm namtêgtap, nihag bat. Kê nihaghag nen, ige imam a ige yantêntêy a kêy misiseg tô en, kêy wo “Ey! Nênêt¼ey a makalô me e, kê notogtog ave?” Wo “Oo, kê notogtog hay lê¼ nonon mayanag liwo nongên agôh.” — “Vap van hiy kê so: Talôw, kê tog kakalô me! Kê nikalô me talôw e, kemem wuh mat kê.” Tô ~ mayanag ¼ôl lok me lêtqê, van me tô hayveg me hiy kê, tô ~ kôyô kukuk, gengen, kôyô mitiy. Lemtap, mayanag nivap lok van hiy kê wo “Ti¾ielo, nêk haghag qôtô; ba nok van lok se lêtqê nondô; nok van wokwok lok se a lêtqê.” Kê wo “Itôk, van.” Kê nihatig hag nen tô, imam nonon nivan; ige susu e van me tô ~ wak sas lok se kê van nen e tô lep lok se kê. Lep lok se kê tô kê nikalô me hiy kêy e



tô kêy van siseg. Van yow ale en, suwsuw ~ Kêy suwsuw van i suwsuw e, net vitwag mahatig hag mêtêy kê nen, mêtêm bat kê ¾a lolo naw. Mêtêm bat kê lolo naw nen e, nômôkhan malmaltê. Nômôkhan malmaltê: sisqet kê so nimat. Tô kê niatwut kal lok me nen e tô a nite¾te¾ se nen ~ Ige susu e vanvan hiy kê tô so yap kal kê; kê nihatig hag nivêhyu mi kêy; tit sisisgoy qêt a ige susu anen ~ Tô kê nihatig hag tô nigityak ¼ôl lok me, nihayveg van lê¼ nonon mayanag liwo a imam nonon en. Tô ige susu a mete¾ van en, ige tita nonoy van yow me so “Hê mak te¾te¾ kê?” Kêy wo “Oo, nênêt¼ey nonon mayanag liwo en, mak te¾te¾ kê.” Wo “Itôk.” Kêy hatig hag tô lep tô ak togyo¾ ige susu nonoy ~ Ti¾ielo nihayveg bat lok hay, imam nonon ni¼ôl lok me den nêtqê, van me nen tô ~ kukuk nagayô, kôyô gengen, mitiy. Kêy motog van qele anen. Van i van en, Ti¾ielo e kê milwo galgalsi, kê môlômgep galgalsi ~ tô, ige e et van qele kê so “Oo, Ti¾ielo gôh kê, qe so kê nêvêvêhyu a mi ige susu en.” Ige lililwo hatig hag tô, vap van hiy ige susu e so

“Kimi vanvan, lep lô kê me ba atmi traem so vêhyu mi kê. So kê wo muwuh qiyig kimi e tô kemem van me tô vêhyu mi kê e gên wuh mat kê.” Lemtap vitwag nen tô ~ Imam nonon Ti¾ielo en, namyanag liwo le¾ en, kê nivap van hiy Ti¾ielo wo “Nêk haghag se qôtô. Haghag goy nondô ê¼. Nok van se letô êgên, nok van so wok se bah nêtqê.” Wo “Itôk.” Imam nonon nihatig hag tô nivan lêtqê noyô; ige lômlômgep van me tô lep kê êgên. Lep lok se kê lê¼ e tô ~ van yow nen, tatal têy kê van i tatal e tô a ~ kesyak van nêvêytitit lok se hiy kê. Kesyak van hiy kê nen e tô ~ kêy vêhyu êgên. Kêy vêhyu tô wa ikêy, ikê. Ige del: ikê mahgen.



selesle¾ den kê. Kê nen lap anen. Kê men van i en en, magtô vitwag nietsas kê nen etô nikalô me tô ~ te¾te¾ goy kê van, tô ~ nite¾te¾ laptô, mayanag liwo le¾ en ni¼ôl me. Kê ni¼ôl me nen, kê wo “Ey, mayanag! Nôlômgep nônôm a mamat tô en, en tô yow lepnô gên. Ige lômlômgep mal wuh mat kê.” — “De?” — “Mm.” — “Itôk.” Kê nivan yow nen tô, nite¾te¾ bah hiy kê nen e tô a nihah yak kê tô nivan têy kê me sili ê¼ nonon; gil naqya¾; tô nitvig Ti¾ielo e hôw alon anen. Tivitvig veteg kê van, ba tô nihayveg lok hay. Kê nitog van i tog en: nôqô¾ vôyô, vêtêl e noyoy nen mavan van van van en, mêdê¾ Lisêpsêp a— letô alge.



Kêy vêhyu van i vêhyu i vêhyu e kê nitit i— tit kêy nen tô a— ige imam non ige lômlômgep van me tô wuh kê, lep naqyê¾ tô— la¼ kê e, la¼ mat kê.



So “Êt, nênêt¼ey nônôm a— mayanag liwo melep tô kê, kê melep ¼ôl tô kê me lê¼: kêy mal wuh mat kê tô kê mal mat.”



La¼ mat veteg kê hôw wa ~ gitgityak qeleqle¾. Kêy



Tô noyoy nen maqal Lisêpsêp a tita nonon ewo tô ~

nôqô¾ vitwag, vôyô, vêtêl, vêvet, têvêlêm nen ewo ~ Lisêpsêp kê niyap lô nisiok vitwag; nivan hay legeay en niyap lô me nayaw vitwag, vêtgiy van lolo siok; nivanvan lêtqê en wot yak naptel kêy ôl so ‘na¼key’. Kê niwot yak naptel a ‘na¼key’ nen; wuw yak nêvêtan; van me, wuw van lisiok, gil naqya¾ lolo siok nen, tivig naptel hôw, vay maymay van lolo siok, tô ~ Kê nihatig hag nen tô, nitêngeg lô nisiok nonon tô ~ nihô me êgên. Kê nihatig a— qe so lesle tegha, kê nihô raôn lok me a lesle mey a nonon mayanag liwo en. A lepnô liwo en. Kê môhô me, môhô me, môhô me, van van van van, nognog me nêvêthiyle en; ba ige susu e, kêy suw geh tô hay a lêvêthiyle en. Kêy suwsuw a lemtehal a non mayanag en.



Ti¾ielo a Ti¾ielo a Ti¾ielo ba sasare nabaro rawulolo ba sasare kiesa ke a Ti¾ielo a Ti¾ielo Ti¾ielo a Ti¾ielo a Ti¾ielo ba sasare nabaro rawulolo ba sasare kiesa ke a Ti¾ielo a Ti¾ielo



Ige nêtnêt¼ey a kêy suwsuw tô a lenaw a lêvêthiyle a lemtehal nonon mayanag en, kêy yo¾teg a neh en niyoyoy me. Kêy wo “Ee, nal¾e eh yoyoy me gên! Ba yo¾teg tog, so kê niyoyoy me ave?” Kêy at yak so et yow lesle qele kê a nisiok kê nivêykal. Siok vêyvêykal hay me, kêy wo “Ooo, nisiok vitwag gamgam tô agôh! Ba gên et êglal te so nisiok gôh non hê?”



Kêy suwsuw nen, yo¾teg yow qele kê a— Lisêpsêp kê nisese neh.



Nisiok e nigamgam kal hay me, kê nisese neh a qele nok sese en ~ Van a— dê¾ hay me qele kê, kêy so et van qele kê: Lisêpsêp!



Kê nisese a nahan Ti¾ielo en. Kê nisese neh nan, neh nan qele gên, so:



Kêy wo “Ooo! Nahalqay! Nahalqay agôh.” Lisêpsêp vap van hiy kê wo “Eey! Kimi suw tô gôh kê, ba mayanag liwo lolo vônô gôh kê notogtog ave?”

— Kêy wo “Kê notogtog hay agôh, napnô nonon hay agôh; kemem notogtog lepnô vitwag.” — “Ba kimi tak vêh so kimi van ôlôl kê me kê nivan me net no?” — Kêy wo “Itôk!” Kêy vêtleg nênêt¼ey vitwag kê nigityak kal hay. Van hay lepnô en, wa nivan sas van mayanag en. Wo “Heey! Nahalqay yow kê! Nalqôvên vitwag kê nivanvan me hiy nêk so kê so nietgal nêk. Ba kê magam me lisiok. Ba nêk van yow so etgal kê.” — Kê wo “De?” — Wo “Oo!” — “Itôk, nok van yow êagôh.” Tô kê mêtêymat bah nalo ê¼ nonon ewo tô kê nivan yow êgên. Kê van yow me dê¾ lêvêthiyle, kê so at yak van qele kê: Lisêpsêp hag tô nen. Naptel a kê mômôk tô van lisiok en, kê mal ô. Tô nayaw a kê melep tô yow en: nêlêw nonon mal kalô, mal hayveg lok. Ba kê nidê¾ kê yow me, tô kê nivanvan hiy welan tô kôyô te¾te¾ bah en ~ Lisêpsêp en nivap van hiy kê wo “Tot yak nagôm vetel nôk, ba lep yak nônôm yaw gên. Ba dô



vêykal, ba nok et nêqyôn Ti¾ielo so nêk metvig kê ave.” Mayanag wo “Itôk. Te¾kyuw nêk a nêkêkên le¾.” Mayanag nilep nagasel, tot yak naptel a— mavah tô hôw lisiok en, kê nitot yak; tuw yak nagayga den nêmtot ne siok; tô yap nayaw tô ~ nayaw nidam kê tô ~ Lisêpsêp nidam kê tô kêytêl vêykal. Kêytêl vêykal van van van en, dê¾ hay lê¼ non mayanag. Mayanag en nilêg veteg van nagayga ne yaw nonon lêbêyih ne ê¼ nonon; vêhbeg veteg naptel nagan van lemteê¼ nonon; tô kê nivap van hiy kê wo “Van lô me gôh!” Kôyô vanvan aqut e tô: “Lisêpsêp! Ti¾ielo e mamat, ba no metvig kê hôw gên.” Lisêpsêp wo “Itôk. Nok van lok me, so nok so lep lok se intik, tô kamyô ¼ôl. Ba nêk titig qôtô anen.” Mayanag liwo kê nitigtig, Lisêpsêp kê nitaq hôw leqya¾ nonon, nisese neh. Ti¾ielo a Ti¾ielo a Ti¾ielo: ba sasare nabaro rawulolo ba sasare kiesa ke a Ti¾ielo a Ti¾ielo:

Kê migil naqya¾ nen, migil i gil wawah Ti¾ielo; lep ketket Ti¾ielo den naqya¾ nonon, lep ketket kê hag me alge; ta¾ qal nataq¼ên del, nataq¼ên del van me nimhe lok qêt; kê nita¾ qal nêpnên, nêpnên van me nivêhgi et lok; nagamlala nonon aê lok; naday nonon migityak qêt ~ Kê wo “Ti¾ielo, tig ketket!” Ti¾ielo nitig ketket. Kê wo “Wokbaôt!” Ti¾ielo niwokbaôt. Kê wo “Van lok me!” Kê nivan lok me. Kê wo “Gityak!” Kê nigityak. Wo “Gityak lok me hiy no!” Kê nigityak lok me. Lisêpsêp kê nivap van hiy mayanag, kê wo “Nemgaysên, Ti¾ielo nok lep lok se kê den nêk êgên, tô kamyô ¼ôl lok se a— letô a— kamyô notogtog aê.” Tô kê nisêkhan van mi mayanag; tô nitêy van lemnen Ti¾ielo, tô kêytêl wokbaôt lok yow lenaw êgên. Kêytêl van dê¾ yow lisiok, kôyô hag ketket hag lisiok; mayanag nitêngeg lô kôyô; tô kôyô hô hiy; ba tô mayanag ni¼ôl lok. Tô kôyô hô lok se lepnô nonoyô tô ~ Nulsi kaka ne kaka ta¼ag gôh kê, kê nibah hôw gên. Te¾kyuw.



Kêy menyê goy so taval qô¾ kê nisey lô lok me, nikalô lok me: tateh.



Noqo kuykuy te Y ô Alfred Lobu – Aya



E nôqô¾ mey nen nibah. Talôw nan lok se hag en, kêy et qele¾ net vôyô e, vêtêl en; tô ige nonoy, kêy sok kêy. Kêy sok walêg me lepnô nonoy nen, tateh. Kêy lep nisiok, hô tavalgi, hô dê¾ a lepnô su vitwag lok se. Kêy sok van, vêhge lôlhiy van ige geh nen: “Kem soksok me ige nonmem”, qele gên.



gôh kê, navap ta¼ag boqo kuykuy vitwag.



Kêy sok van, vêhge lôlhiy van: tateh et. Kêy et etsas te. Kêy van walêg napnô del, Ayô nen en aa, kêy et etsas hôn te kê. Tô nôqô¾ mey nen nibah.



Tog tog i van en, ige togtog sil. Ige togtog sil, kêy togtog ¾a hôw a— Ayô en.



Taval qô¾ nan lok se hag en, net têvêlêm, net levete, kêy qele¾.



Mahê kêy togtog van nen en, bas ~ notogtog nonoy itôk. Kêy muwumwu lêtqê, kêy vo¾op¾on lenaw ~



Navap ta¼ag nan, mey nôk en, noqo nikuykuy kêy. Ba kêy et et vêglal etsas qete so nahap in¼eg tô kêy gôh. Tô net en meqle¾ qele anen.



Bas kêy motog van i tog en, kê mavan me lôqô¾ vitwag nen: kêy qêtêg et qele¾ net.



Van i van en, lepnô vitwag nen, sisqet net niqle¾ qêt. Tô ige vêvêh a tog tô nen en, kêy et van so nahapqiyig vitwag, ak in¼eg tô kêy agôh.



I



Kêy qêtêg et qele¾ net en, Ayô en, napnô wôy vêvet. Bas vêtmahê kêy sok me net vitwag en, kêy dêm so kê lepnô vitwag den hôw Ayô a leptô en. Kêy sok van, sok kê velvônô, lepnô susu geh nen, kêy et etsas te.



Bas nen, ige vêvêh nen kêy vayak den napnô nonoy nen, kêy van tiwag mi ige lepnô mey vitwag lok se. Tô— velqô¾ en aa, net niqle¾. Ba noqo nivan me nilep kêy en, a a¾qô¾.

Qô¾ vitwag nen, net nivan lêtqê nonon lok se ewa tô kê nietsas nabalbe qo. Nabalbe qo nan e, noqo nan e nilwo. “Oo!! Wun nage gôs kê a niwsewseg net en!” Kê nisu etsas naday non net, a noqo nivan me nilep kêy, nikuy kêy en. Tô, kêy et vêglal van êgên.



êgên. Nê¼ nôk, siok nonon aê; nê¼ nôk, siok nonoy aê; ige vêvêh a— tog tô Ayô nen en aa, kêy meteh velvel qêt kêy nisiok. Vêtmahê nisiok nonon ige vêtgi nôk e kê nitêymat en, kêy hê¾ên negengen nagay, sôsô¾teg nonoy etô— hô êgên.



Kêy van me tô ~ vasem velvônô “Gên a etet higap gên a— lepnô agôh, akê noqo kuykuy vitwag aê tege kê. Van me, ba et te munmi nabalban!”



Hô yak den Ayô êgên.



Tô ige vêvêh nen, kêy van me; et van nabalban nen e tô a qe so ~ namtêgteg e niqal qêt kêy, wa tô ~ kêy têytêymat ênôk, so ige vêvêh a tog tô nen en, kêy mas ¼ôl yak qêt den Ayô; so wo nethap e, noqo nikuy qêt kêy.



Hô ¾a Apnôlap e, kêy môhô ¾a a Vatop. Lêtêlit…



Noqo mukuykuy e mavan me, mewsewseg tô kêy lemyen, a¾qô¾, tô en tô gôs kê: kêy metsas van a— mi namtay êgên. Noqo nivan me, nitêvi kêy a lemyen en.



Bas



Kêy yem kal den kê, si so kêy gityak maymay yak den kê; ba ige mey a nososol qele nôk e, noqo nitêy qal kê en tô ni¾it maymay kê e, nikuy kê. Bastô nêtêytêymat nonoy en, kê mamaymay êgên. Tô a ige del geh nen en aa, kêy taqyeg neteh siok



Yatkelgi môhô hiy Napnôlap, yatkelgi môhô lok se hiy Nôybaybay. Kêy van



Tô ige mey kêy hô Nôybaybay e, kêy hô lok se hôw Lêyêp en, tiwag mi Lêy. ~ vêtmahê a kêy a hôhô nen en, nalqôvên vitwag den kêy aê, kê nêtan. Ba êgnôn mal mat. Êgnôn mal mat a noqo mal weseg qele¾ kê.



Tô— kê mososol. Vêtmahê ige nôk so yem ketket yow lisiok nonoy so kêy so hô hiy ewa kê nivan yow, nite¾ van hiy kêy. “Êê! No tadam vêh kimi?” Kêy so “O, nemgaysên, nisiok mal su!” Ewa ige nen kêy hô veteg kê, tô van.



66



van i van i van en, kôyô mavanvan. E— ige vêtgi nôk kêy yap lôlô nisiok nonoy: kê nivan yow, nitig taqet kêy van, nivêhge qêt kêy van. “Nisiok en, vêtmahê aê? Nok so dam kimi, no tadam vêh kimi?” Kêy so “O, nemgaysên! Nisiok nusu!” Ewa kêy hô… Yap nisiok nonoy ewa kêy têngeg lô e tô kêy van. Mavan i van en, tô mêdê¾ me a— babahnegi siok: tô nukêg Ayô, tô nivan. Bas nen, tô— Kê motog mahgen êgên. Tô kê mavan me vêtmahê vitwag, nêk tig hôw Ayô, ba nêk et lok me hiy no ½otlap gôh: nêlê aê. Lepnô su anen. Tô kê mavan e tô kê motog bat van a lelo lê anen. Kê nigaleg negengen nagan a qe so: kê niet van a so noqo et tatal si te. Yakhagyeh lemyen: lemyen e kê nitêymat negengen nagan a nôqô¾ nôk en, noqo kê nivatêp mahê, mosoksok gengen nagan ~ kê memtiy êgên. Kê motog van qele nôk i tog en, bas nen tô kê nipsis. Kê mepsis yow nen en, napyam. Nêt¼ey ta¼an vêlês. Tô kê môbôg kôyô van, metgoy kôyô van; van van,



Ba kêytêl togtog vêlês a lêlê anen. Lemyen a so tita nonoy su at lô êwê yow me a so nisoksok gaytêl mômô, su lep ta gaytêl gengen en, ni¼ôl lok lêlê. Tô kê môbôg kôyô van qele nen, mavan van van i van en, kôyô musu lililwo hag. Kê nivatne kôyô bakaykay; teh namuyô ih van, votog namuyô qatag van; vap van hiy kôyô so nakaykay qele nôk ~ Tô kêytêl a motogtog nen en, namwumwu namun velqô¾ vêlês a— têytêymat a— naqtag namuyô en. Su teh van nih namuyô ~ Tô kêytêl motog van qele anen. Tog van i tog i tog e, yoge ta¼an susu nonon en, kôyô van hag, kôyô môlômlômgep. Kôyô êglal hohole ~ Tô kôyô vêhge van êgên: “Tita!” Kê wo “Nahap?” Kê wo “Wô êntêl mahgentêl a tog tô lepnô gôh?” Tô kê nivap van hiy kôyô êgên: “Ôôy! Nemgaysên, yohê yantintik! Napnô Ayô kê en, gên na¼adeg a gên na¼adeg woy! Tô nok vap van hiy kômyô so kômyô tele vanvan olbaot vêtmahê geh gôskê en, veg ~ tog tô lepnô gôskê en, noqo kuykuy vitwag aê. Noqo nan, nilwo a nilwo! Êntêl gôskê, êntêl

tig ketket hag e, ino gôskê nehyo a nilwo veteg kômyô, kômyô lômlômgep ênôk ~ êntêl gôskê antan! Atatla¾ êwê hag hiy noqo nan!” — “De?! Ba kê notogtog ave?” — “Nok et êglal te, so kê notogtog ave.” — “O, itôk.” Ba tita noyô nivap van hiy kôyô, wo “Kômyô wo mavan wo mep¾op¾on gantêl, nok hig goy kômyô so kômyô tele vanvan hep na¾ye mey gên. Kômyô so makaykay bah qele nôk en, atmôyô ¼ôl lok me!” Tô— kôyô moyo¾teg nal¾an van qele anen. Van i van en ~ Qô¾ vitwag nen ~ Ba— kôyô vap van hiy tita nonoyô e so “Tita, talôw en, nêk tin tintin nagamamyô a tin mey a nilwo malig van den a qele nêk tintin me hiy kamyô en!” — “De? Itôk.” Tô kê sal nitintin nagayô en, negengen nagayô, kê nitêymat e, nusuvay liwo malig van. (Veg kôyô a van a vo¾op¾on qele nen, Ayô, nê¾êlmet nan nehyo en! Kôyô van vo¾on van van van yow qele nôk en, namaygay niak kôyô e kôyô ¼ôl lok.)



Tô kôyô vap van hiy tita noyô so “Nêk wo mahaghag, ba nêk têymat negengen nagamamyô talôw en aa, nisuvay liwo! Ba naqtag namunmamyô vêvêh ênôk?” — “O, naqtag namunmôyô, kê nivanvan sisqet van a— tey vagtiwag êgên.” — “Oo, itôk. Kamyô nemyôs a qe kamyô mavap tô van hiy nêk en, so: nêk so meptog naqtag namunmamyô en aa, nêk votog nêk vidin nêvêtbê mey nôk kê niôy nêk vêtgiy yak van; nêk votog, nêk vidin nêvêtbê namunmamyô mey nôk, kê niôy, nêk vêtgiy yak van.” (Qele a— gên etet, mahê non ige qagqag, kêy et a— kêy bem a nêvêtbê a naqtag nitig geh aê, aa? Qele so nôwôtêq nongên êanen.) Itôk ba lôqô¾ vitwag nen: “Oo, itôk! Talôw en, ithik ~” (yoge lômlômgep e, kôyô hohole êgên; vatvat noyô êgên) “Talôw en aa, mahê a tita vavap hiy dôyô aê so dô tog dê¾dê¾ en: dô têdê¾ talôw!” (Kôyô et vasem te van hiy tita noyô en.) — “Oy! De? Itôk.” Lemtap nen, kêytêl ak vayge bah nen en, kôyô van, tô— kaykay sok su vo¾op¾on se êgên.

Tô kôyô mavan êgên: mavan hep a— mahê a tita noyô mihig goy tô kôyô aê en. Kôyô vêy tekel ¾eye e wah ~ yo¾teg qele kê a: nal¾e ¾oy¾oy! HrHrHrôôô HrHrHrôôô “Êy! Nahapqiyig gên!” — “Nal¾e ¾oy¾oy en vanvan lô me ave?” Kôyô hal ti¾qoy van qele kê: agôh!”



“Ohoo, lô me hay



Kôyô tô vêy tekel ¾eye, van hay nen, so et yak hay qele kê: natkel qo liwo le¾ del en, en del tô nen en! Neketket nan en, nehep a nêlê a— kê ~ mitiy basay tô en. “Ooo! Noqo liwo a tita vasem hiy en, noqo kuykuy en, noqo kuykuy nan gên! Itôk.”



Kôyô metet galsi bah van e ¼ôl lok. ½ôl lok hôw nen e, vap van hiy tita noyô e so “Tita, kamyô nemyôs so talôw e nêk qêtêg vet natamge, natamge liwo. Ba nêk viy nagayga a nêtêymat nowmat, kamyô nemyôs so natamge en, kamyô del nôk teyem vêh hag aê; yêt maymay tekel tamge, yêt maymay tekel tamge; nagayga, kê mas hoyo; nele¾ niyip van aê, kamyô hag êwê latamge nen en, tô nele¾ nivanvan têy kêlkêl kamyô qele gên.” (Mey nôk e, kôyô têytêymat buwuwuh qo êgên.) “O, itôk.” Tita noyô mevet natamge liwo noyô, miviy nagayga nan; bah nen ewo tô kôyô so “Itôk.” Kôyô vap van hiy tita noyô êgên: “Tita? Talôw a kamyô hatig en, nêk tin nitintin nagamamyô ~ vôvôyô, velvel kamyô. Ba nilililwo malig van den a— mey a nêk mitin tô a anoy en.” — “Qele ave kômyô vêhge qele nôk? Nahapqiyig kômyô vêhge tô nok têymat tô naqtag namunmôyô geh gôskê, nêlê nontêl kê niôy êgôh? Ba kômyô vavap so qele nôk se batamge? Ba kômyô vap ênôk so tin negengen nagamôyô talôw e, vôyô! Nilililwo den mey a mitin tô van hiy kômyô anoy en. Ba velqô¾ e kômyô vêhge no, so:



69



tin nitintin nagamôyô en aa, nilililwo qele nôk ~ Velqô¾ e, kê nivanvan kal vêlês!



Kôyô wo “Kê en si tô hag letnon kê!”



En tô gôs kê, nilwo hep den mey t’anoy, ba vitwag; ba qiyig gôskê, kômyô vap me so: talôw e, vôyô qele anen.



Tô kôyô vêykal lok me en aa, tô van tekel ¾eye, yem lô me alge; yêt maymay nagayga nonoyô tekel lê en, a noqo en tô antan en.



No nemyôs e nok so êglal dêmdêm nonmôyô, bahap tô kômyô vêhge no so nok galeg namwumwu mey gôh van hiy kômyô.”



Ba kôyô mêyêt a lêqêtênge a yeh. Yêt maymay wuy a nagayga vêvet: tekel tamge, tekel tamge, tekel tamge, tekel tamge.



— “Ohoo, tateh, tita! Kamyô mal etsas noqo liwo en! Ba talôw lemtap en, kamyô van hiy kê, tô kamyô wuh kê êgên.”



Tô ba— lokveg natamge; su van yow me labaen heyhey nen en, bah tô ~ yem ketket vitwag nitêy tekelgi, vitwag nitêy tekelgi, kôyô vatah so “Vitwag, vôyô, vêtêl” e kôyô yow! A yow têy a natamge liwo en!



Tô tita nonoyô nite¾ êgên. “A nok matêg tô no nôk a van hiy kômyô en! Kômyô van hôw tô noqo nikuy matmat kômyô, bas nen tô ~ bah êgên, nok dêyê gôh êwê a so noqo nivan me tô nikuy se no. — “Ba nitog! Kamyô tuwuh kê talôw.” Kêytêl su mitiy nen e ~ kôyô memtiy e, memtiy matla¾la¾ êwê. Lemtap qô¾qô¾ leptô, tita noyô nihatig tô nisal tintin nagayô. Sal qêt nitintin nagayô: têymat qêt nahaphap van hiy kôyô nen, lemtap nen e tô— kôyô del hiy. Kôyô vêy lô me ale, van me, yo¾teg a nal¾e ¾oy¾oy.



Noqo e ¾oy tô hay en.



Tô a— mak qele anen. Kôyô mêtêymat qêt bah kôyô, memneh qêt nêvêtbê qatag namuyô; a nêklayô gôskê wa tekelgi qele nôk nôy; tekelgi nôy, tekelgi qele nôk nôy~ Tô têymat bah nen e, so “Itôk! Dô mêtêymat ênôk!”, wo “Alê, vitwag, vôyô, vêtêl!” nen e, kôyô yow têy natamge tô, ba ~ nele¾ en niyip van aê nen en, ba tô— kôyô tig tô ¾a apwo tamge; tô nele¾ en nihal têy kôyô êgên. Hal têy kôyô en, nêqêtênge a suvay antan, aa? Ba tô, kôyô qêtêg lep naqtag namuyô e tô makay êgên! Kay a noqo en.

Kôyô kay, makay, makay, noqo e su yo¾teg a qe so nusu memeh nan e kê nisu la¼heg naglon. Kê en tô e, et matyak te. no¾oy¾oy mat kê!



Nemtiy a no¾oy¾oy a



Kôyô menyê van so noqo so nihatig lok me: tateh.



Kôyô makay i kay en, nêvêtbê namunyô e, tekel qêtêg beneyô e, mabah. Kôyô qêtêg kay lok tekelgi wa tô noqo kê, niyo¾teg a so “Êt! Nahapqiyig ¾it¾it no agôh, ba so nahap?” Tô kê qe so kê nimatyak me e, matyak me, nêklan geh nen en aa, kôyô mal kay heyheylô qêt mi naqtag! Wa kê niyo¾teg van a qe so vêtmahê del gôskê en, lok yow me lêlê nen tô kê nivan lô yow lenaw en aa, vêlês day geh! Noqo e tiqyo yo¾teg e so: naday nonon wun meplag lililwo en, bastô kê niyo¾teg so: “Nahapqiyig su ¾it¾it no agôh!” (gên et êglal te nêdêmdêm ne qo, ba—) Tô noqo en, ¾eheg me qele kê wa etsas kôyô. Tô a mahatig hag nen en aa, yipteg so kê niqal lok kôyô hag a latamge liwo noyô, a kôyô hag tô aê en!



Tô kôyô yap nagayga noyô tô ~ dê¾dê¾ lok van nêqêtênge e tô ~ yow hiy lok van lêqêtênge; tô hêw têqêl me êgên. Tô van hôw, tô lep nalke noyô; tô, ba tig hiy hôw apwo qo, ba tô woy nawyen. Woy nawyen: hel ¼êt yak naglon ~ (Naglon en, nage mêtêgteg: kôyô mayap êwê me qele nagapyuy a hag lê¼êt en. Mey a qele na¼at. Nemtêltêl tege qele gên.) Kôyô mehel ¼êt nêdêl¾an, a mehel yak êwê a tekelgi, mehel yak êwê tekelgi, ba mehel ¼êt del. Van têy me hiy tita noyô, so “Tita? Kamyô mal wuh mat noqo liwo en!” Tô “Et van en, naglon kamyô yap tô gôs kê, tavalgi levetô hôw en! Bas nen tô, nêdêl¾an: natkelgi nan nôk.” Tô tita noyô en nite¾te¾ goy kôyô van, nimlaklak goy kôyô — “Itôk.” Kê nemyôs so kôyô van têy kê, kê niet te mun.



Ba tô kôyô makay qele anen. Kôyô makay, makay i kay i kay i kay en:



namuyô et qêt qete; naday ne qo e wun mamamasêg ~ tô natkel qo liwo nen van hôw, tô nimat êgên.



naqtag

Kôyô a mavan têy hôw tita noyô: kê mamat ¼ôl, sisqet kê nimat! A kê metsas van a noqo liwo qele nen a nukuykuy net en ~ a so kêytêl en, kê net su kêytêl van en!



G F Tô ba ~ kôyô têy goy tita noyô van; van, van, nômôkhan nivan lok me ewo tô ~ Bah êgên. Kêytêl ¼ôl lok hag lê¼ noytêl ewa tô— van lok me tavalgi lengo vêtmahê nêvêthiyle qagqag, mahê geh nôk aê tô, ba ~ galeg nep lililwo êgên. Galeg nep. Galeg hôw nep nen: ige hôw Nôybaybay e, kêy tig me, ige te-Pnôlap kêy tig et me nep, hôw a hôhô tô yow Ayô en, ba so “Iyê qele nen?!” Kêy so van me, kêy mêtêgteg. Bas ~ lêkle wik vôyô vêtêl en, kêy yo¾teg qele kê: nômôkhe qôn! Kêytêl magaleg nep vagtiwag nen e, mabah. Bas lêkle qô¾ vôyô vêtêl nen e kêy yo¾teg nômôkhe qôn êgên.



“Yêhê wun môkhe hap môqôn ta¾ay¾ay qele gôh?” Kêy et êglal te so qele ave, kêy ¼ôk¼ôkhegwêl lêlêge. Tô net têytêy tênge hôw Nôybaybay en nigal naman nonon e tô ba nileh nele¾. Nileh nele¾ tô, ba nele¾ en tig lô me hôw loTogle en. Kê nivêhgi Togle e, bas nen tô ~ ige to ½otlap gôs kê, kêy mahaghag lêlêge me ½otlap, kêy yo¾teg nômôkhe qôn nen a uuu! Namaymay a namaymay! Ige me ½otlap gôs kê e, kêy meskiyak dêlê êwê. Tô— kêy van tô et net têytêy tênge tolok me ½otlap gôs kê: “Gên togtog qele gôs kê, gên tamatmat, tanem nele¾!!” Kê nilep yak nele¾ en, nitig lô me hag Wôvet en. lô me hag Wôvet en, nele¾ e yip yak môkhe den ½otlap: kê nilep yak nen, niyip yak lô Apnôlap en. Hôw Lêtêlit, Vatop, vêtmahê nen en, kêy haghag lêlêge.



Tig qôn van geh



Nômôkhe qôn, nômôkhe qôn!



Nele¾ a— nele¾ maymay nivan me a nitig me ½otlap kê en aa, nômôkhe qôn ne qo en, ne qo kuykuy en. Kê nidê¾ hôw a Nôybaybay en.



Bôqô¾ vôyô, vêtêl nôk en, ige hôw a Lêtêlit tiwag mi Vatop en, kêy so matmat a môkhe qôn en.



Ige hôw Nôybaybay nen en aa, kêy yo¾ninhet qêt.



Tô— vap van hiy kê so “Nêk mas leh nele¾ kê! Wo



Tô kêy van etgal lok se net têytêyman nonoy.

Tô ba kê nigaleg lok se nêtênge nonon; nele¾ nivêy lô me hag Le¾yeqo en.



gên a yo¾teg tô agôh! Vêtleg tog net nivan tog tekel wutwut!” — “Oo, nahô hô tô yow en!”



Nele¾ nivêy lô me hag Le¾yeqo en, bas nen tô niyip yak nômôkhe qôn hôw Ayô e, tô niyip lô ¾a leVet Tagde. Tô, tateh et leVet Tagde.



Tô nahô a kêytêl mômôk en, nep en. Kê nigen qô¾, kê nigen meyen. A¾qô¾, nêk tig luwutwut e, nêk etsas nêgêmlaw ne ep hôw Ayô en.



Tô kêy yo¾teg hiy kêy itôk.



“Oo, nep en megen lap! Net wun aê? Nômôkhe qôn a gên yo¾teg e, qe so noqo kuykuy e wun mamat so qele ave?!”



nethap e, gên matmat êagôh!”



Veg nele¾ maymay yip lô me ½otlap tô nivan lô Nôybaybay, ige tô Nôybaybay kêy yiy den! Net hôw en, bêtêytêy tênge e, kê nileh nele¾ en aa, nele¾ nivan Togle en: ige to ½otlap kêy so matmat. Tô— net têytêybê nonon ige to ½otlap, kê nileh lok nele¾ en: nivan lô me hag Wôvet en; ige têLêtêlit tiwag mi Vatop, kêy so matmat. Bas nen tô ige taVatop tiwag mi ige nen kêy et net têytêybê nonoy, tô nileh lok nele¾ en: nele¾ tig lô me hag Le¾yeqo en, ba niyip lok hôw, tô niyip nômôkhe qôn en, lô ¾a a— leVet Tagde. Tô kêy so “Yêhê! Nômôkhe qôn nôk, namaymay a namaymay!” Tô têlge galeg lok se nep. Kêytêl galeg lok se nep nen en, tô ige wo “Yêhê! Qele so noqo kuykuy hôw Ayô e, kê mamat ênôk? Nômôkhe qôn nan a



Tô ba kêy qêtqêt lok yow lisiok nonoy tô ba, hôhô lok me so et tog so “Nahap?” Tô— ige tô Nôybaybay hô me: siok vôyô ol kal me, ol kal hay me en: yoge vôyô e kôyô tig tô anen, yoge lômlômgep en, kôyô alveg kal kêy me: “Amyô vêykal me!” Van hay me nen: “Qele ave? Kimi tog tô gôskê, kimi van lô me ave?” “Ohoo, tateh. Kamyô gôs kê en aa, kamyô êntên nalqôvên vitwag a kimi moyow veteg tô kê, et buste vanvan têy kê lisiok mey a— a kê nêtan. Ba tô kê mepsis a kamyô agôh, napyam.” “Oo, de?!” Kêy su te¾te¾ goy bah kôyô van nen en, nisiok en nihô ¼ôl lok Nôybaybay. Van hôw, tô nivap lô noyoy. Kêy gam lô me a Lêtêlit,

vap lô noyoy, so noqo kuykuy yow Ayô en, mal mat êgên. Ba tô nakaka nan wa qele gên: “Nalqôvên mey a gên moyow veteg tô kê a kê nêtan a êgnôn a noqo mukuy tô kê: ba kê motog tô en, ba kê nêh leptô. Ba kê mepsis, mepsis napyam. Tô nête kê mavan, tô yantêntên en, yoge ta¼an vêlês, tô kôyô mal lômlômgep; tô kôyô mal kay mat noqo en!” — “De?” — “Oo!”



Bas nen tô, ige tô Yô en, vêvêh a mey a kêy môhô ¼ôl¼ôl tô en, kêy yem qêt lok lisiok nonoy: tô kêy hôhô lok me. Tô kêy gamgam lok me Ayô. Kêy van me, tô kêy van et noqo, nihiy nan, nagyak nonon, tekelgi; tô kêy dêmtig êgên so noqo e, kê mamat hiywê. Tô— kaka nan kê nibah hôw nôk, wa tô kêy tog malaklak begay mahê, ewa tô nômômô; tô nibah. Kaka nan bah hôw gên.

